
Gaueko afaria elkartean bertan 
egin zen eta jende mordoxka hur-
bildu zen, ume zein nagusi, giro 
ederrean afalduz.

SUKALKI TXAPELKETAK

Elkartean baditugu sukaldari 
iaioak eta horren lekuko izan dira 
Segurako Iparra-Hegoa ekime-
nean hainbeste partaideren artean 
gure Elkarteko ordezkariak: Aran-
txa Garikano, Maribi Maguregi 
eta Mari Jose Zurutuza. Hauek 
egiten den haragi gisatu txapel-
ketan irabazle izan dira aurten. 
Aipamena merezi dute baita, San 
Bartolometan paella lehiaketan 
garaile atera ziren Joseba Izagirre 
eta Nekane Arantzamendik.

Txapelketetan ezezik beste hain-
bat herri ekimenetan ere ematen 
dugu gure laguntza: Aizkorriko 
Lagunen Egunean, Euskal Label-
dun hegaluzea sagardoarekin 
banatzen; urriko Cava Festan; San 
Martin eguneko gazta banake-
tan…

TARTALOETXEKO 
MUS LEHIAKETA

XXIII. Tartaloetxe Mus txapelketa 
irailaren 25 eta urriaren 2an ospatu 
zen Tartaloetxe Kultur Elkartean. 
19 bikote apuntatu ziren eta 16 
bikote geratzeko zozketa egin 
zen. 6 bikotek mus partida jokatu 
ondoren geratutako 16 bikoteak 
aritu ziren jokoan. Hurrengo jar-

dunaldian 8 bikoteetatik hauek 
atera ziren txapeldun: Jose Luis 
Azurmendi eta Eneko Larrea. 
Jende nagusi eta gaztea aritu zen 
jokoan baina emakume bikote bat 
bakarrik. Ia datorren urtean ema-
kume gehiago apuntatzen den! 

TXAKOLIN DASTAKETA 

San Martin eguneko ospakizu-
nean, hau da azaroaren 14an, txa-
kolin dastatzea izan zen Elkar-
tearen aurre aldean. Gipuzkoako 
txakolin ezberdinak dastatzeko 
aukera izan zuten bertaratu ziren 
herritar eta kanpotar guztiek. 

PRESO, IHESLARI, SENIDE 
ETA LAGUNAK GOGOAN

Inma etxean. Berriro gure artean 
dugu Inma Berriozabal herritarra, 
gaixo larria izan arren, ia 7 urte 
luze etxetik kanpo kartzelan egon 
ondoren. Maiatzean etorri zen 
eta beste herritar eta Elkarteekin 

batera gure poza adierazi nahi 
izan genion polikiroldegian egin 
zitzaion Ongi Etorrian. Zorionak 
Inma, bere senide eta lagunei! Ia 
datorren urtean, 17 urte ondoren 
gure artean izaten dugun Orma-
zabalgo Arkaitz!

Aurten ere Elkartasun eguna 
antolatu genuen herriko jaietan 
preso, iheslari, senide eta lagunei 
herritarron elkartasuna adierazi 
nahirik. Gauean herri afariarekin 
amaitu genuen eguna.

Urte Zahar egunean, iluntzeko 
7etan, ia ohiko bihurtu den elka-
rretaratzearen eta gaztaina janaren 
antolakuntzan parte hartuko dugu.

Urte berri hasieran ere ez ditugu 
ahaztuko eta urtarrilaren 9an Bil-
bon konbokatuta dagoen mani-
festazioara joango gara eta gurekin 
batera herritar guztioi luzatzen 
dizuegu gonbitea.     

Mari Jose Zurutuza, Jose Luis Azurmendi eta Eneko Larrea 
txapeldunekin.

Euskal preso eta iheslarien aldeko elkarretaratzea.

Inmari ongi etorri beroa egin zitzaion.

Tartoletxe Pilota Elkarteak buru 
belarri ekin dio 2015 urteari, alde 
batetik haurrekin pilota eskola 
modura eta bestetik gaztetxoekin 
txapelketa ezberdinetan lehiatuz. 

2015 amaiera honetan federaturik 
ditugun pilotariak honakoak dira:

Alebinak: Unai Barandiaran eta 
Egoi Telleria.

Infantilak: Unai Moran.

Kadeteak: Iñaki Galdos eta Unai 
Mintegi (idiazabaldarra)

Nagusiak: Iñigo Suarez (beasain-
darra), Xabier Azurmendi, Iban 
Matxinandiarena, Iñigo Intxausti 
(segurarra), Unai Atxa, Beñat 
Azketa (beasaindarra) eta Iñaki 
Zabala (beasaindarra).

Emaitzei dagokionez, 2015 urtea 
distiragarria izan ez bada ere, 
aipatu beharra dago denek ere 

bere mailan koska bat gora egin 
dutela. Horren adibide bezala, 
orain bukatu berri den Gipuz-
koako Kluben arteko txapelketari 
dagokionean, Nagusien Lehen 
mailako kategorian, banakako 
nahiz binakako ataletan Gipuz-
koako txapeldunorde izan direla 
Iñigo Intxausti (banaka) eta Beñat 
Azketa-Unai Atxa (bikoteka). 
Lorpen honen ondorioz, dato-
rren urtean Ohorezko mailan 
jokatzeko txartela lortu dute, non 
Gipuzkoako afizionatu onenen 
aurka borrokatuko diren.

Beste urteetan ohi bezala, Gipuz-
koako federazioak antolatzen 
dituen txapelketez gain Euskal 
Herri osoan zehar eta batik bat 
Gipuzkoan eta Nafarroan hamaika 
txapelketetan parte hartu dute.

Haurrak ere hor dabiltza, batzuk 
beren lehen pilotakadak ematen 
5-6 urte inguruan eta handixea-
goak kirol honen trikimailuak 
ikasteko asmoz.

Pilotari hauen ibilbidea jarraitu 
nahi izanez gero, iraila eta apirila 
bitarteko ostiral iluntze gehiene-
tan izaten dira partidak, batzue-
tan Zegaman eta besteetan kan-
poan. Horrela gonbidapena luza-
tzen dizuegu, bertara zuzentzeko 
herritarrei babes eta laguntza 
ematearren.

 

ZORIONAK ETA  

URTE BERRI ON!

Tartaloetxe pilota 

elkartea

San Martinetako pilota txapelketan finalera iritsi ziren pilotariak sariak jasota. Tartaloetxe pilota elkarteko pilotariak.

San Martin Parrokia

BATAIOAK

Bataioak hiru txandatan ospa-
tzen dira: Jesusen bataioaren fes-
tan (Errege festaren ondorengo 
igandean), Pazko bigarren igan-
dean eta irailaren igandeetako 
batean (gurasoen artean auke-
ratutakoa). Elkartean ospatzeak 
garrantzi eta emozio berezia du 
beti, denok arduradun garela 
adieraziz. Hauek dira aurten 
bataioa hartu duten umeen ize-
nak, guztira hamar:

•	 Hur Lasa Ugarte

•	 Kloe Aramendi Izarra

•	 Xun Jose Larrea Amenabar

•	 Garazi Lekuona 
Garmendia

•	 Erik Sanchez Ordoñez

•	 Nerea San Sebastian  
Garmendia

•	 Alar Zabaleta Galarraga

•	 Iara Perez Gonzalez

•	 Aila Olatz Rey Saldarriaga

•	 Jakes Aizpeolea Urbitarte

Honelako ospakizunak bereziak 
eta alaiak izaten dira beti: “bizi 
berri” baten hasierak poz han-
dia sortzen du familiarengan eta 
sinesmendunengan. Zorionak 
guraso guztiei!

Jarraian, 2015ean zehar izan ditugun 
ospatzeak aipatuko ditut.

HERIOTZAK

Urte honetan hildako seni-
deen zerrenda (2014ko azarotik 
2015eko urrira) hauxe dugu:

•	 Jose Arconada Arakama

•	 Mª Carmen Erauzquin 
Azurmendi

•	 Pablo Aldasoro Zabaleta

•	 Martin Gorospe  
Asurmendi

•	 Maria Muñoa Aizpeolea

•	 Josefa Muñoa Aizpeolea

•	 Juan Mª Ormazabal  
Mutiloa

•	 Manuel Arizkorreta  
Ariztimuño

•	 Mª Rosario Erauzquin Asur-
mendi

•	 Flora Urdangarin Lopez

•	 Juan Antonio Arakama Arri-
zabalaga

•	 Mª Aranzazu Ormazabal 
Arrizabalaga

•	 Josefa Lasa Zabaleta

•	 Juan Jose Berasategi  
Zabaleta

•	 Jose Rey Sanchez

•	 Mª Teresa Gomez de Segura

LEHENENGO JAUNARTZEAK

Aurtengo urtean hamahiru nes-
ka-mutikok ospatu dute lehe-
nengo Jaunartzea. Emozioa, 
urduritasuna, poza, musuak, 
opariak etab. Denok gustura! 
Hauek izan dira:

•	 Aitor Ormazabal Igoa

•	 Nora Etxezarreta Urbizu

•	 Victor Hugo Carbahlo

•	 Unai Mendizabal Lekuona

•	 Malen Otaegi Arizkorreta

•	 Aner Aizpeolea Martin

•	 Janire Otaegi Legorburu

•	 Nahia Jimenez Arrieta

•	 Nahia Azurmendi Sancho

•	 Naroa Otero Etxaide

•	 Beñat De Prado  
Ormazabal

•	 Mikel Ormazabal Urbizu

•	 Arkaitz Elorza Arsuaga

Egun ederra benetan. Umeak 
dauden tokian ez da inoiz falta 
gardentasuna eta poza. Denok 
festa alai bat gozatzeko aukera 
izan genuen. Zorionak eta segi 
lagun eta adiskide ona izaten 
Jesusen Ebanjelioaren bidetik.

BAKE ETA ON GUZTIOI! 
Bittorio Zabalgogeaskoa

Agurra Julio Sotoren eskutik honakoa izan zen:

Egunez ikusten dena nonbait gauean eraman
esaera zaharrak nahiz ta malizi pixkat daraman
gaua heltzean eraman partez zerbait bizkarreko zaman
guk nahio dugu egunez bertso batzuek utzi Zegaman

Aurrera egiteko atzera begiratu behar da noski baina sarri ez al 
gara egoten gehiegi atzera begira? Hau izan zen Zaldua gai jar-
tzaileak jarritako gaietako bat eta hona hemen Sebastian Lizasok 
esandakoa:

Aurrera joateko bakoitzak behar ain beste interes
hala ta guztiz pasatakoak karga asko du tamalez
horregatikan nornaik atzera begiratzen degu errez
zer izan geran denok dakigu zer izango dan inork ez 

Politika ere hizpide izan zen eta hona hemen alkate izateko parti-
duak baztertu zuen hautagaiak esandakoa Andoni Egañaren esku-
tik:

Ba ni nere ustez izanagatik alkate bat mundiala
partidutikan esan didate hiretzat ez dek udala
gaur egunean irudia dek botu amu printzipala
ta hortarako gazteak eta guapoak behar dirala

Bukatzeko Iker Zubeldiak etxekoentzako eta kanpotarrentzako 
kantatutako agurraren bertsoa:

Agur entzule lagunak
ea ba ixiltzen gean 
jaia ez al degu pasa
nahiko aldarte onean
azken agurra bukatu nahi det
zuek agurtu idean
zuena ez da lan istripua 
ta kontuz joan bidean

Jendearen txalo zaparrada bikaina entzun ondoren Kasinoan trago 
bat hartuz amaitu genuen ekitaldia datorren urtera arte.

Zegamar

Batasun Kasinoa

2015a ere bukatzen ari garen honetan 
Batasun Kasinoan egin diren ekintzen 
berri emango dizuegu beti ere herritarron 
partaidetza sustatuz herri giroa sendotu 
nahian.

Otsailean, Batasun Kasinoan egindako 
Batzar Orokorraren ondorioz, batzorde 
erdia berritua izan zen eta aurrez espe-
rientzia zutenak eta berriak elkarkidetza 
sendoa egin dugu, denon artean urteroko 
ekintzak aurrera eraman ahal izateko.

Lehen ekintza Oiharte sagardotegian egin-
dako dastatzearekin hasi zen eta bertako 
giro paregabean elkarteko ordezkaritza 
egon zen beste elkarte batzuetako ordez-
kariekin denen artean Zegamako herriaren 
izapidetza sendotuz. 

Apirilaren 12an eta urteroko legez, Erle 
eguneko oholtzaren muntaian parte hartu 
ondoren, bertso jaialdia ospatu zen fron-
toian, lau bertsolarirekin: Andoni Egaña, 
Julio Soto, Sebastian Lizaso eta Iker Zubel-
dia, Jon Zaldua gai-jartzen aritu zelarik. 
Giro paregabean burutu zen ekitaldia. 
Aulki gehienak beteta zeudelarik ber-
tso sorta politak entzuteko aukera izan 
genuen. Hona hemen denon gozamene-
rako entzundako lagin txiki bat:

Andoni
Egaña

Iker
Zubeldia

Julio
Soto

Sebastian
Lizaso

Maiatzean, Peregrinazioa iritsi zen 
eta ezaguna da, batez ere haurren 
artean, Zegamako Peregrinazioa-
ren ondoren, ipuin lehiaketa-
ren sariak banatzen direla. Aur-
ten, maiatzaren 25ean, Kasinoko 
XXVII. Ipuin lehiaketa, azkeneko 
urtetan bezalaxe Jose Antonio 
Ormazabal “Aierdi” herritar idaz-
learen omenez burutu zen, izen 
honekin IV. edizioa zelarik. Esko-
lako ikasleek parte hartzen dute 
eta eurek izan ziren baita ere gaia 
aukeratu eta jarri zutenak, aurten 
gaia “Lapurreta Zegaman” izan 
zelarik. Ipuin gehienetan, ima-
jinazioa, emozioa eta suspensea 
nabarmenak izan dira eta denetik 
lapurtu da Zegaman: batzuk oso 
gauza txikiak, jostailuak, gozokiak, 
etxeko telebista, ordenadorea, 
telefonoak… baina egon da nor 
Aizkorri osoa lapurtu dela idatzi 
duena; eskolako patioa ere lapurtu 
zuten baina baita Murgi Zelaien 
azaldu ere baina susto ederra hartu 
ondoren. Zorionak eskolako haur 
guztiei eta bultzatzen dituzten ira-
kasleei, marrazki zoragarriak egin 
dituztelako haur hezkuntzan eta 
1. mailatik hasita 6. mailarainoko 
partaidetzak denoi bizi poza ema-
ten digulako eta, lehiaketari izena 
ematen dion Jose Antonio Orma-
zabal bezalaxe, zer nolako idazle 

bikainak datozen gure herrian 
erakusten dutelako urtez-urte. 

Urte erdia pasa eta gero udan bete 
beterik sartuta Kasino elkarteak, 
beste elkarteekin batera hain-
bat ekitalditan parte hartu du. 
Horrela, uztailaren lehenengo 
igandean, Aizkorriko Lagunen 
Eguna ospatzeko, eta mendi buel-
taren ondoren indarrak errekupe-
ratzeko, sagardo freskoaren bana-
ketan, hegaluzea gutizia moduan 
prestatzen eta bertan elkartu ziren 
guztiei zerbitzatzen kasino elkar-
teko kideek parte hartu zuten. 

San Bartolometako festetan kasi-
noko kideak bi paella eder ere 
prestatu zituzten eta lehen saria 
irabazi ez bazuten ere, prime-
rakoak zeudela ezin ukatu eta 
herritarrek horrela erakutsi zuten 
berehala bukatu zirelako eta hain-
bat goraipamen entzun zituzte-
lako parte hartu zuten bi bikoteek. 

San Bartolometako festetan baita 
ere, Kasinoan elkartzen dira San 
Bartolometako lunch nagusie-
netako bat eginez hainbat herri 
ordezkari, kasinoko kide batzuk 
bertan direlarik. 

Ehiza garaiaren inguruan, urria-
ren 11an, piperrak bere onenean 
daudenean, III. piperrada anto-
latu genuen. Piperrak elkartearen 
aurrean erretzen hasi ahala piper 

usain gozoa herrian zabaldu zen 
eta Lerindik ekarritako 550Kg 
piper, goizeko 9:30etarako agor-
tuak ziren. Honekin batera, gosari 
gozoak ere prestatu ziren nahi izan 
zuten guztientzat.

Urria bukatzeko, berriro ere auzo-
lanean, beste elkarteekin batera, 
herriak antolatutako Cava Festan 
parte hartu zuten kasinoko hain-
bat kidek.

Urtea bukatzeko bi ekitaldi nabar-
men, bata San Martin ospakizuna-
rekin batera, gazta lehiaketa egiten 
denez, kasinoko kideek, lehiake-
tan parte hartu zuten gaztak, ber-
taratuen artean banatzen aritu dira 
beste hainbat herritarrekin batera. 

Bestea kasinoko Mus Txapelketa 
izan da azaroaren 20an eta 27an. 
Bertatik elkarte desberdinetako 
txapeldunen artean lehiatzeko 
kideak irten dira. Aurten ere beste 
urteetan bezain arrakastatsua eta 
ezin hobea suertatu da giroa.

Honekin urteari bukaera emango 
diogu baina aurretik ekintza zuze-
netan parte hartu duzuen guztioi, 
ikusle gisa egon zaretenoi, lagun-
tza eskaini diguzuenoi, aholkuak 
emanez gure ezjakintasunean 
ondoan egon zaretenoi… bihotz 
bihotzez eskerrak eman nahi diz-
kizuegu. Ea datorren urtea oparoa 
datorren guztiontzat. 2016. urte 
zoriontsua opa dizuegu Batasun 
Kasinoko kide guztion partez.

San Bartolomeetako paella lehiaketan parte hartu zuten Kasinoa elkarteko kideak. Piper erreketa Kasinoaren aurrean.

2015 urtean zehar ondoko ekintza 
hauek burutu ditugu jubilatuen 
elkartean:

IRTEERAK

Iratxera irteera

Maiatzaren 7an, urteko lehen 
irteera egin genuen eta jomuga 
Iratxe izan genuen. 8:30etan Zega-
matik abiatu eta lehen geldial-
dia Iratxe jatetxean egin genuen 
hamaiketakoa egiteko. Ondoren, 
Arronizko “Trujal de Mendia” 
olio-fabrika bisitatu genuen eta 
handik irtendakoan Lizarrako 
azokan bueltatxo bat egiteko den-
bora izan genuen bazkaldu aurre-
tik. Bazkaria, hamaiketakoa egin 
genuen toki berean egin genuen, 
hau da, Iratxe jatetxean.

Donibane  
Lohitzunera eta Bia-
rritzera irteera

Ekainaren 17an, Iparraldera egin 
genuen irteera. Goizean zehar 
Donibane Lohitzune eta Biarritz 
bisitatu genituen eta bazkaltzera 
Oiartzungo Gurutze-Berri jate-
txera joan ginen. 
Bilbo eta Islaresera 
irteera

Uztailean, ohiko dugunez, Kan-
tabria aldera egin genuen irteera. 
Dena dela, aurretik Bilbon egin 
genuen geldialdi bat hura bisitatuz 
eta ondoren, Kantabriako Islares 
herrira joan ginen bertan bazkari 
legea egiteko. Bazkaria ohikoa 
dugunez Arenillas jatetxean egin 
genuen.

Zarautz eta  
Donostiara irteera

Urriaren lehen egunean, Zarautz 
eta Donostia aldera jo genuen. 
Lehenik ordea, Eibarren gel-
dialdi bat egin eta Arrateko san-
tutegia bisitatu genuen. Eibar-
tik Zarautz aldera joan ginen eta 
han bueltatxo bat eman ondoren 
Orioko Altxerri jatetxean bapo 
bazkaldu genuen. Arratsaldean 
berriz, ireki berria zen Tabaka-
lera bisitatu genuen Donostian.
Gernikako azokara 
irteera

Urriko azken astelehenean, 26an 
aurten, Gernikako azokara egin 
genuen irteera eta hauxe izan da 
aurten egin dugun azkena. Lehe-

Jubilatuen Elkartea

Zegamako jubilatuak Pasaiako jubilatuen martxan.

nik, urteroko moduan, azoka ikusi 
genuen eta ondoren Amurrio 
aldera joan ginen bertan, Ruperto 
jatetxean bazkaltzera.

ELKARTEKO JUNTA

2015ean ez da berritu Jubilatuen 
elkarteko junta. Hauexek dira 
bertan jarraitzen dutenak: Jose 
Mari Bitarte, Juan Mari Ormaza-
bal, Milagros Alustiza, Jose Manuel 
Landa, Juani Peñagarikano, Ana 
Jesus Larrea, Mari Carmen Lar-
dizabal, Begoña Etxezarreta, Fer-
nando Urbizu eta Migel Anjel 
Igoa.

SAN BARTOLOMEETAKO 
PAELLA LEHIAKETA

Aurten ere gure elkarteko bi biko-
tek hartu dute parte herriko jaie-
tan antolatzen den paella lehiake-
tan: Begoña Etxezarreta eta Juani 
Peñagarikanok alde batetik eta 
Mari Carmen Lardizabal eta Ana 
Jesus Larreak beste aldetik. Saririk 
irabazi ez duten arren, ziur gaude 
gertu ibiliko zirela aurtengoan ere!

BAILARAKO GASTRONOMIA 
LEHIAKETAN IRABAZLE

Irailaren 16an, Ordizian ospatu 
zen bailarako gastronomia txa-
pelketan parte hartu zuten gure 
elkarteko Begoña Etxezarreta eta 
Juani Peñagarikanok. Arkumea 
saltsan prestatu behar izan zuten 
eta epaimahaiaren arabera, Begoña 
eta Juanirena izan zen platerik 
onena. Bejondeiela eta ea dato-

rren urtean ere gure elkartearen 
izena goren gorenera eramaten 
diguten!

PASAIAKO JUBILATUEN 
MARTXAN PARTE-HARTZEA

Urriaren 17an, Pasaian, jubilatuen 
martxa antolatu zuten eta bertan 
elkarteko kide hauek parte hartu 
zuten: Jesus Telleriak, Begoña 
Etxezarretak, Mari Carmen Lar-
dizabalek, Juan Jose Garaiarrek, 
Arantxa Irastorzak, Enkarna Iras-
torzak, Juan Mari Ormazabalek 
eta Axun Mendizabalek.

LOURDESKO 
AMAREN EGUNA

Otsailaren 11an Lourdesko Ama-
ren eguna ospatu genuen elkar-
tean. Lehenik Meza eman zuen 
Bittoriok eta ondoren txokolate 
beroa banatu zen bertaratu zire-
nen artean.

BATZAR OROKORRA

Otsailaren 28an, urteko batzar 
orokorra antolatu zen eta ondo-
ren txokolatea banatu zen parte-
hartzaile guztien artean.

KUOTA KOBRATZEA

Martxoaren 4an, 5ean eta 6an 
urteko kuota kobratu zitzaien 
elkarteko bazkideei.

GABONETAKO 
LOTERIAREN BANAKETA

Azaroaren 19an eta 20an, elkar-
teko loteria banatu zen bazkideen 
artean.

GAZTAINA JANA

Azaroaren 21ean, gaztaina-jana 
izan genuen elkartean.

KULTUR ASTEA

Abenduaren 14tik 18ra kultur 
astea ospatuko dugu elkartean 
eta bertan, mahai-jokoak izango 
ditugu. San Tomas egunean 
berriz, txistorra banatuko da eta, 
mahai jokoetako sariak ere bana-
tuko ditugu. Urtero egin ohi 
dugunez, 78 urte bete dituzten 
bazkide guztiei Gabonetako saski 
bana oparituko diegu eta beste 
bi saski zozketatu egingo ditugu; 
bata bazkide guztien artean eta 
bestea egun horretan elkartean 
biltzen direnen artean.

Gaztaina jaterako prestaketetan.

Juani Peñagarikano eta Begoña 
Etxezarreta bailarako gastronomia 
lehiaketaren irabazleak.

Noiz hasi zinen organoa 
jotzen San Martin parrokian?
1980. urteko abenduan, eliz urteko 
Abendualdiko lehen igandean hain 
juxtu, hasi nintzen parrokian orga-
noa jotzen. Orduan pianoa ikas-
ten ari nintzen Andoainen ber-
tako organistarekin, 14 urte nituen, 
1966an jaiotakoa naiz, eta pianoa 
etxean erosi artean Joxe Larrea “Eli-
zondoren” etxera joaten nintzen 
ikastera.

Garai hartan Clemente Zelaia 
zegoen Zegaman parroko eta hila-
betez edo misioetara uste dut bidai 
batera joana zelako Jose Uranga 
apaiza zegoen arduradun. Honela, 
behin Jose Uranga apaiza gure etxera 
etorri zen eta ni pianoa jotzen ikusi 
ninduen eta berak zera esan zidan: 
“Hik, elizan organoa joko huke ez?

Eta ni segituan prestatu nintzen 
elizan organoa jotzeko. Larun-
bata zen eta zuzenean elizara joan 
ginen froga egitera. Zapatuan froga 
egin eta hurrengo egunean, igan-
dean, hasi nintzen. Meza bukaeran 
gogoan dut nola esan zuen organo 
jole berri bat bazegoela eta, eskerrak 
emanaz, bukaeran txalo bat eskatu 
zuen. 35 urte pasa dira dagoeneko.

Ba al zenuen buruan parro-
kian organoa jotzeko ideia-
rik?
Ziurrenik bai, banuen buruan asmo 
edo amets hori, baina adin horre-
tako beste hainbat kontu bezala. 
Txiki txikitatik ibili izan nintzen 
organoaren inguruan. Mezetara 
joaten ginenean gure aita ere beti 
organo jolearen ondoan egoten zen, 
abesten eta zein kanta jo eta lagun-
tzen ibiltzen zen garai hartan eta ni 
ere aitaren inguruan egoten nintzen. 
Musikarako beti izan dut joera eta 
gure etxean eta familian ere (aita-
ren zein amaren aldetik) musikaren 
inguruan bizipen eta lehenagoko 
kontu ugari entzuten genituen, 
organoarekin eta parrokiko korua-
rekin lotuak tartean. Horrek joera 
bat eta zaletasuna eragin zizkidala 
garbi ikusten dut.

Beste inork jotzen al zuen 
zure aurretik?
Gure ume garaian, nik Don Joxe 
Antonio Arakama parrokoa ezagutu 
nuen organoa jotzen eta oso oroi-
men ona dut, gizon serioa, agian 
estua omen zen, baina umeekin 
gozoa. Bere ondoan eserita ego-
ten nintzela gogoan dut eta gus-

tura. Hura ezindu edo hil eta gero, 
1974. urtearen inguru izango zen, 
organistarik ez zen izaten igan-
deetan eta Bixente Larreak jotzen 
zuen Madrildik oporraldietan eta 
etortzen zenean. Hura izaten zen 
niretzat eta eliztar guztientzat goza-
mena! Gogoan dut nola behin 
Errege Egun bateko meza ondoren 
Bixentek organoa itxi eta “hurrengo 
arte” esan zion eta nik zer pena 
sentitu nuen. Asko lagundu zidan 
Bixentek ni hasi nintzenean, zeren 
nahiz eta bera Zegamara etorri eta 
mezetarakoan organora etorri, niri 
jo arazten zidan eta bera ondoan 
zuzentzen eta erakusten.

Beste zegamar organo joleak ere 
izan dira eta ezagutu ditut. Kan-
poan bizi ziren baina aldizka ikus 
eta entzun izan nituen. Juan Zaba-
leta apaiza (gogoratzen dut 80 urte 
zituela ezkontza bat jotzen 1986. 
urtean eta ni ondoan txundituta 
behatzetan arintasuna falta bazuen 
ere egiten zituen armoniekin eta 
nola esan zidan barrezka: “nire eda-
dekin hike joko ituk holakok”). 
Teles Garmendia apaiza (beti esker-
tuko diot bai organoarekin eta bai 
handik gutxira koruarekin hasi 
ginenean eta ni ume bat nintzela-

rik zein apal eta trebe eskaini zidan 
bere laguntza eta nola zoriontzen 
ninduen beti). Jose Luis Zurutuza 
frantziskotarra (Arantzazun urtee-
tan organo jole eginkizunean fin 
aritua eta zein aholku politak ema-
ten zizkidan Arantzazura joan eta 
bere ondoan organoa nola jotzen 
zuen ikusten eta ikasten egoten 
nintzenean).

Egia esan, hauen guztien animoa, 
bultzada eta laguntza sentitu nituen 
garbi nire hasiera haietan eta hori 
eskertzekoa, gogoan izatekoa eta 
jarraitzeko eredua da, guk ere gure 
ondorengoekin nola jokatu jaki-
teko bizitzako hainbat esparruetan.

Astean zenbatetan jotzen 
zenuen organoa?
Garai hartan, Jose Uranga apaiza 
eta Clemente Zelaia parrokoa egon 
zirenean, Lorenzo Arakama ere apaiz 
laguntzailea zen, larunbat iluntzetan 
eta igande eguerdietan jotzen nuen, 
baita ospatzen ziren hiletetan. Gero 
aldaketa 1981ean izan zen. Iñaki 
Bereziartua frantziskotarra 1981ean 
etorri zen, San Bartolome egunean 
egin zuen aurkezpena eta urrian 
edo ia parroko berri bezala hasi zen. 
Orduan Clemente Zelaia eta Jose 
Uranga beste egiteko batzuetarako 
izendatu zituzten.

Iñaki Bereziartuarekin zein 
aldaketa izan zen bada?
Orduan etorri ziren frantzis-
kotarrak Segurako Anaidira eta 
Zegamako parrokiaren ardura 
Iñaki Bereziartuari eman zioten. 
Iñaki abeslari eta musikari ona 
zen, hark asko lagundu zidan, 
abesti berri asko ekartzen zituen 
eta berarekin asko ikasi nuen.
Iñaki etorri zenean, igande eguer-
diko mezaz gain, haurrentzat 
meza berezia ematen zuen goi-
zeko 10:00etan edo 11:00tan 
igandeetan. Urte batzuetan hiru 
aldiz jotzen nuen astebururo, 
larunbateko mezan eta igandeetan 
bi mezetan. Egunen batean huts 
egingo nuen baina normalean 
hiru saio egiten nituen.
Iñaki 1989 arte egon zen eta gero 
Pello Urriolabeitia, frantziskotarra 
berau ere, etorri zen 2003 urtera 
arte. Ez dakit noiztik zehazki 
baina ordutik laster hasi nintzen 

igandeko Meza Nagusian baka-
rrik jotzen. Harrez gero eta egun 
Bittorio Zabalgojeaskoa frantzis-
kotarra dugu parrokoa eta berdin 
jarraitzen dut.

Pentsatzen jarrita, aipatu hiru 
parrokoekin izan dut oso harre-
man ona eta konfiantzazkoa, 
bakoitzarekin desberdina izan 
bada ere. Eta beti izan ditut erraz-
tasun handiak organoa jo edo ikasi 
behar nuenean, nire kaxara mol-
datzeko (orduak, giltza…) Hori 
ere eskertzekoa da.

Ba al daude elizan organo 
partiturarik gordeta?
Bai badaude eta jasota dauz-
kagu eta nahiko txukun gordeta 
baina katalogatzea falta da. Garai 
bateko abesbatzaren partiturak ere 
badaude. Honi ere iritsiko zaio 
bere ordua!

Zegamako organoari buruz 
zer esan diezadakezu?
Aquilino Amezua azpeitiarrak 
egindako organoa da Zegamakoa, 
1911ko azaroaren 11n, San martin 
egunean inauguratutakoa. Garai 

San Martin elizako organoa

hartan organo erromantikoa maila 
gorenera eraman zuen organo 
etxea Aristide Cavaillé-Coll 
organo egile frantsesarena zen 
eta adituek esaten dute, Aquilino 
Amezuak lortu zuela maila hone-
tara gerturatzea.
Zegamakoa omen da Aquilino 
Amezuak egin zuen azkenetako 
organoa, izan ere 1912an hil zen 
eta honek Amezuak egindako 
organoen ohiko ezaugarriak ditu 
barne, bere maisutzaren azkene-
koak bezala hartu ahal daitezkee-
nak omen. 
Gainera, Gipuzkoako Foru Aldun-
diak duela hamabost bat urte egin 
zuen ikerketa batek ondorioz-
tatzen du, Zegamako organoari 
jarri zutenetik ez diotela aldake-
tarik egin hau da ez zaiola eral-
daketarik egin eta hori balore bat 
bezala jotzen da gaur egun, izan 
ere organo asko erabat transfor-
matu dituzte jatorrizko izaera 
guztia galduz.
Ikerketa, Foru Aldundiak Gipuz-
koako 11 organoetan egin zuen 
eta Zegamakoa 11 organo berezi 
horietan dago jasota. Gipuzkoak 
organo onak ditu orokorrean eta 
maila horren barnean gurea 11 
berezietan sartuta dagoenez ongi 
zaintzea dagokigu.

Ez al da batere ukitu?
Bai 1989an konponketa sakon bat 
egin zitzaion baina aldaketarik ez. 
Organo honek hauspoak eta beste 
hainbat mekanismo, tiragailu eta 
abar narruzkoak dauzka eta hauek 
erabiliaren poderioz hausten joa-
ten dira. Organo hau mekanikoa 
eta hidraulikoa da, transmisio 
mistoa du eta orduan guzti hori 
konpondu zitzaion, hodiz hodi 
eta piezaz pieza askatu eta kon-
ponketa sakon eta oso bat egin 
zitzaion baina aldaketarik egin 
gabe.
Ordutik urtero, 1999tik 2008ra 
arteko tartean ez ezik, egin zaio 
mantentze lana eta egun ongi 
dagoela esan genezake. 

Beraz organoa ongi al dugu?
Ongi dago, baina ongi egote 
horren barnean mantentze lan 

sakonago batzuk egitea behar du 
eta 15.000 €ko aurrekontua du 
konponketa horrek, iaz egindako 
azken aurrekontuaren arabera. 
Beraz, konponketa lanak balio 
horretakoak izanda niri sortzen 
zaidan hausnarketa hau da: Zen-
bateko balioa ote du organoak 
bere osotasunean? Beraz, balore 
handiko ondasuna dugu zegama-
rrok, guztiok zaindu beharrekoa. 
Nire ustez, ez da elizako onda-
sun bat bakarrik herriko onda-
sun bat baizik, kultur ondasun 
bat azken batean. Eta guri dago-
kigu horri eustea, jaso dugun  
moduan gutxienez ondorengoei 
ere uzteko. Ea, bada, datorren urte 
berri honetan, 2016.ean, buru-
tzen dugun egiteke dugun lan 
hau, horretarako beharrezkoa den 
dirua lortuz.

Beraz, urteetako afizioa- 
ofizioa duzu eskuartean?

Bai, hala dirudi, eta gustura aritzen 
naiz. Afizio bat da, ni ez bainaiz 
honetan profesionala. Hiruzpa-
lau urteetan, 1993an hasita, ibili 
nintzen Donostiako kontserba-
torioan ikasketak egin nahian, 
Esteban Elizondo maisu jator eta 
organista onarekin, baina utzi egin 
nuen ez bainuen behar adina den-
bora behar zena ikasteko. Baina, 
nire kasa saiatzen naiz ikasten eta 
hobetzen.

Bestalde, eliz elkarteari eta herri-
tarrei zerbitzu bat egitea dela ere 
pentsatzen dut, norbere dohainak 
eskaintzea nolabait, eta horrek 
jarraitzeko gogoari eusten dio. 
Azken urteetan, Nekane Rodri-
guez ere aritzen da organoa jotzen 
eta txandaka aritzen gara. Horrek 
ere errazten digu borondatezko 
egiteko honekin jarraitzea. Eta 
noizbait ezin dugunean, ba ezi-
nezkoa da!

Hala ere tokatu zaigu egunen 
batean kanpotik beste organo 
joleren bati etortzeko esan beha-
rra edo geu inguruko herriren 
batera joatea ere. Uste dut hile-
tak behintzat ez direla berdinak 
organoaren laguntza izan edo ez 
eta batek baino gehiagok min 

hartuko lukeela bere familiako 
edo gertukoaren hiletan orga-
norik izango ez balitz. Hiletetan 
gai honekin, organoa izan dadin, 
begirune berezia izaten dugu 
geuk eta parrokietako arduradu-
nek, batez ere familiak momentu 
triste horietan tristura edo kezka 
gehiago izan ez ditzan.

Bitxikeriarik ba al du herriko 
organo jolea izateak?

Bai, badu. Hasierako urte haietan 
eliztarrek asko eskertzen zidaten 
organoa jotzen hasi izana. Baze-
goen amonatxo bat gure etxekoek 
Anttoni Konfiterikoa esaten zio-
tena, dexente urte badira hil zela, 
urtean behin edo bitan mezaren 
bukaeran korutik jaisten nintze-
nean itxaroten egoten zena eta 
besotik helduz eskupekoa ematen 
zidana, eskutik-eskura pasatzen 
zidan dirua (gutxienekoa da zen-
batekoa izaten zen, beretik ema-
ten baitzidan) inork ikus ez zezan 
eta gogoratzen dut nolako emo-
zioarekin ematen zizkidan eske-
rrak. Polita da gogoratzea. Jendeak 
askotan aipatzen dizkit orain ere 
halakoetan edo bestelakoetan zer 
polita jo dudan edo gustukoa izan 
dela beraientzat. Baita eskerrak 
eman ere behin baino gehiagotan. 
Hori denoi gustatzen zaigu eta 
hortik ere ikasi behar dugu edo ni 
behintzat ikasten saiatu naiz, eske-
rrak ematea erraza eta “magikoa” 
dela.

Bada besterik ere. Azken urteotan, 
hiletetan hildakoaren edo fami-
liakoen gustuko piezak jotzeko 
eskatzen didate. Askotan gertatu 
izan zait ere, erdi brometan baina 
batek baino gehiagok, bera hil-
tzen denean hileta elizkizunean 
zer abesti jotzea nahiko lukeen 
eskatzea eta… ez pentsa, denetik 
entzutea tokatu zait! Baina beti 
asmo onez, noski. Horrelakoetan 
urte askotarako erantzun eta gus-
tura geratzen da “eskalea”. 

EDURNE ALBIZU



113

Noiz hasi zinen organoa 
jotzen parrokian?
1998ko bukaera edo 1999 hasie-
ran hasi nintzen. Nik organoa 
jotzeko bidea zera izan zen: garai 
hartan konfirmazioko taldean 
nenbilen, eta katekesiseko taldean 
sartuta nengoenez, komunitateari 
zerbitzu bat eman asmoz, orga-
noa jotzen hasi nintzen Parrokian. 
Jabier Otaegi ere talde horretan 
zegoen eta, berak egin zidan gon-
bidapena ni ere organoa jotzen 
hasteko. Nik ume umetatik jo dut 
pianoa eta garai hartan ez nintze-
nez joaten pianoko klasera iruditu 
zitzaidan, zerbitzu hori emanaz, 
pianorako eskua mantendu neza-
keela. 

Beharrezkoa ikusten al duzu 
organoa jotzea elizkizun guz-
tietan?
Beharrezkoa ez dakit baina, hile-
tetan behintzat uste dut asko bete-
tzen duela elizkizuna eta fami-
liarentzat lagungarri dela. Hileta 
berez tristea bada, uste dut, hileta 
bat organorik gabe oso tristea 
geratzen dela.

Igandetako konpromiso hau 
gogorra al da?
Hasieran, igandero hasi ginen 
baina familia izaten hasi ginenean, 
hamabosteroko txandak adostu 
genituen. Oporretara joaten gare-
nean batzuetan organorik gabe 
egokitzen da. Bueno bi gaude eta 

nahiz eta lotura izan, bi izateak 
beti ematen du askatasun pixka 
bat. Hiletetan behintzat ez zaigu 
gustatzen hutsik egitea.

Mezaren bat berezia izaten al 
da?
Hilabete bakoitzeko igandeetan 
meza berezia izaten da. Hilabete 
horretan urteetan zehar hil diren 
zegamarren urtebetetzeko mezak 
izaten dira eta jende asko izaten da.

Ba al duzu zure partituren 
karpetarik?
Ni hasi nintzenean abesti asko 
ez nekizkien. Ez dago partituren 
bilduma orokor bat eginda Parro-
kietarako eta gure kasuan poliki 
poliki bilduma osatzen joan gara 
Zegamarako. Elizan zeudenekin, 
Jabierrek zituenekin eta apaiz edo 
fraideek ekartzen zituztenekin 
oinarri bat egiten ari gara.
Nik nire moldaketak egindakoak 
ere badauzkat, izan ere askotan 
tonuak egokitu egin behar dira. 
Bittorio tonu altuetara ondo iris-
ten da baina askotan, herria ez da 
tonu altuetara iristen eta, tonu bat 
bajatuta dauzkat partitura batzuk 
neuk eskuz eginda.

Solfeoa non ikasi zenuen?
Zegaman ikasi nuen, Tobera 
Musika Eskolan, ume umetatik 
musikarekin lotuta egon naiz, eta 
solfeoarekin batera pianoa ere 
Zegaman ikasi nuen.

Erreza al da apaizaren eta 
zuen arteko komunikazioa?
Bai, bost minutu lehenago etorri 
eta Bittoriok dena prestatuta edu-
kitzen du eta erraztu egiten du 
gure lana.

Urte guztian pieza berak 
jotzen al dituzue?
Ez aldatzen joaten dira Gabonak, 
Garizuma, Aste Santu edo Ama 
Birjina bereziren baten egunetan 
etabar. pieza desberdinak jotzen 
dira.

Badakit soldata handia 
duzuela...
Zerbitzu militantea da, etorri eta 
organoa jo egiten dugu, ez dugu 
ezer kobratzen, ez dugu ulertzen 
soldata bateko lan bezala, komu-
nitateari ematen diogun zerbitzu 
bat bezala baizik. Organista oso 
gutxi gaude. Guk ahal dugun arte 
jotzen jarraituko dugu baina uste 
dut urte gutxira aldaketa datorrela.

Bitxikeriaren bat?
Bai, Ibaiondoko Sabino Zabale-
tarekin asko gogoratzen naiz, han 
egoten zen gurekin, berak organoa 
jotzen genuenean organo jolea 
dirigitu eta abestu egiten zuen eta, 
asko bizitzen zuen momentu hura 
eta askotan gogoratzen naiz bera-
rekin.

ELKARRIZKETA

Amona, Itsasondokoa ala 
Zegamakoa zara?
Ni Itsasondokoa.

Ederki hasi gera. Baina 
aspaldian Zegamakoa 
ezta?
Bai, bai. Badira hirurogeita 
hamar bat urte.

Nolakoa izan zen zure 
gazte sasoia Itsasondon?
Bederatzi anai arreba ginen. 
Hamargarrena hil egin zitzai-
gun eta hospiziokoa hartu 
genuen garai hartan ohiko zen 
bezala. Baina zazpi urterekin 
berriz kendu egin ziguten. 
Ahal bezala moldatzen ginen 
Itsasondoko Lasarte baserrian 
hainbeste senide izanda.
Denak hazteko komeriak iza-
ten ziren eta nik izeba Juxta-
rekin egin nituen urte batzuk 
Itsasondoko Intxaurrondon. 
Mandatari lanetan (recadera) 
ibiltzen zen izeba Juxta eta 
osaba harrobian. Osabaren 

eskuetakoa nintzen gainera. 
Komunioa ere beraiekin nin-
tzela egin nuen nik. 
Umetan dotrinan eta ibiltzen 
ginen eta txapel gorria jarrita 
instrukzioan. Baino esko-
lak ikasi ezer gutxi. Umetatik 
tokatzen zitzaigun lana egi-
tea. Itsasondoko “pizarrerian” 
pizarrak pintatzen egiten nuen 
lana. Zortzi urte pasa nituen 
lanean. Eta eskua ere han txi-
kitu nuen. Hiru hilabete pasa 
nituen klinikan orduan. Eta 
geroztik hemen daude markak 
eskuan.
Gaztetako garai onenak hama-
bost urte inguru nituenekoak 
dira. Legorretako erromerie-
tara joaten nintzen oso gustura. 
Jaiero jartzen zuten trikitixa 
garai hartan. Nire dibertsio 
handiena huraxe izaten zen.

Aitona Antonio nola eza-
gutu zenuen ba?
Soldaduska egiten ari zela 
Antonio Martin nire lehen-
gusuaren laguna egin zen. Eta 
handik ezagutu genuen elkar. 
Itsasondoko Lasarte baserrira 
etorri zen Antonio, Martinek 
bidalita. Baina Antonio ez zen 
sekula izan Lasarten eta Mar-
tinek eman zion Lasarterako 
bidea. Urkitik behera etorri 
zen Antonio Lasartera ni eza-
gutzera. Hala ezagutu ginen. 
Hemeretzi bat urte izango 
nituen nik. Baina berriz solda-
duskara bueltatu zen.

JOSEFA 
ITURRIOZ 
UNANUE

Maria eta 
Joxe Mari 
Ariztimuño 
baserriaren 
aurrean.

Joxepa eta Antonio, euren ezkontza egunean.

Joxepa eta Antonio.

Antonio soldaduskako  lagunekin.

Hiru urte pasa zituen soldaduskan 
Antoniok, Afrikan batzuk gainera. 
Batzuk libratzen ziren baino orduan 
ere lagunik ez guk. Eta soldaduska 
bukatutakoan berriz niregana eto-
rri zen. Eta gero nahiko agudo 
ezkondu egin ginen.
Eta ezkondu eta Ariztimuñora joan 
ginen. Antoniok aita eta ama zaha-
rrak zituen han.

Ezkontza nola izan zen?
Ezkontza San Juango elizan egin 
genuen Itsasondon. Eta gero han-
dik Urasara, han hamaiketakoa egin 
ziguten oparia amak eta. Ezkondu 
lutoz egin ginen, Antonioren anaia 
Andres hil berria zen eta.
Ezkon bidaian “Pamplonara” joan 
ginen, han egun bat pasa eta gero 
Legorretara bazkaltzera lehengu-
suak bisitatuz eta handik Lasarte 
baserrira eta handik Ariztimuñora.

Eta hantxe hasi zineten bizi-
tzen aitona Antonioren aita 
eta amarekin?
Bai. Baina Ariztimuñora joan eta 
lau urtera aita hil zen eta beste lau 
urtera ama. 
Baina jende faltarik ez zen izaten 
han. Itsasondoko anai arreba gehie-
nak izan nituen nik Ariztimuñon. 
Pedro egon zen hamahiru urte, Juan 
ere bai, Manuel gero, Antoniorekin 
baserrian lanean. Antoniok ematen 
zien ahal zuena. Manuelek gero 
salto egin zuen,obretan eta hasi 
zen lanean eta martxa hartutakoan 
anaiak berarekin eraman zituen. 
Pilar ere zazpi urterekin egon zen 
Ariztimuñon.
Ezkondu eta bi urtera 22 urterekin 
izan nuen gainera alaba, Maria. Eta 
sei urtera semea, Joxe Mari.

Baserritik bizi al zineten?
Bai, bai. Ahal bezala ibiltzen ginen. 
Behiak jetzi eta esnetegira erama-
ten genuen esnea. Eta beranduago 
Antonio “papeleran” hasi zen.
Gosea ere izaten zen, bizimodu 
gogorra. Eta jeneroa dena etxean 
egindakoa: esnea eta taloa, patatak, 
arrautzak eta babarrunak... Irina eta 
artirina egitea ere kontrabandoan 
ibili beharra egoten zen. Gerratea 
zen eta geuk garia eta artoa eduki 
arren, gero kendu egiten ziguten 
errotan.

Jaisten al zineten kalera?
Bai, enkargutara Agustinenera. Eta 
esnea eramatera esnetegira Eta 
mezetara ere bai.

Festetan ere jaisten ginen, San 
Martin eta San Bartolometan. San 
Bartolometan koadrila guztia gure 
etxean egoten zen, familia dena, 
Lizartzatik, Itsasondotik eta Donos-
tiatik, bazkaltzera.

Bizilagunekin ondo molda-
tzen zineten ezta?
Etxekoeneko Joxepa eta Fermi-
nekin oso ondo arreglatzen ginen. 
Denak elkarrekin eta umeekin jais-
ten ginen kalera batzuetan. Haiekin 
egoten ginen tertulian iluntzero. 
Zinera ere joaten ginen noizean 
behin umeekin denok batera.
Etxekoeneko Joxepa eta biok Lier-
nira ere joaten ginen, oilandak har-
tuta, oinez. Han uzten genituen 
ofrendan. Nik beti izan diot fedea 
Lierniko Ama Birjinari. Eta Irutxe-
takoari ere bai. Eta Arantzazukoari 
ere bai. Denekin akordatzen naiz ni 
egunero.
Antonio oso ondo eramaten zen 
Anatxeko Julianekin ere. Txerria 
hildakoan joaten ginen hara. Eta 
guk hiltzen genuenean ere etortzen 
ziren gurera. Urtero hiltzen genuen 
txerria eta bi ere bai ahal izanez 
gero.

Ariztimuñon bizi zineten, 
baina errentan ezta?
Bai, errentan. Eta Anttimuñon iza-
ten ziren belarrak eta ardiak eta 
animaliak hiltzeko eta. Belarra asko 
sartzen genuen orduan.

Nola zen bizimodua base-
rrian?
Goizago ibiltzen ginen orduan. 
Zazpiak baino lehenago esnatu eta 

behiak jezten nituen. Marmitak 
preparatu eta astoan jarri sestoekin 
eta esnetegira jaitsi. Hilabete bukae-
ran ordaintzen ziguten esnea. Gero 
enkarguak igo astoarekin eta etxera. 
Agustinenean ere hilabete bukae-
ran ordaintzen genituen kontu 
denak. Bazkaria prest egoten zen 
gero denak bazkaltzera etortzerako. 
Eta arratsaldean batzan eta soroan: 
babarrunak eta artoa eta…
Igandeetan goizeko mezetara, lehe-
nengo mezara joaten ginen. Anto-
nio eguerdikora eta Fermin bizi-
laguna ere bai. Gero hamaiketakoa 
egiten zuten kalean gizonek eta 
Joxepa eta biok amorra eginda ego-
ten ginen zain.

Itsasondora joaten al zinen?
Askotan joaten nintzen. Gehienetan 
lanera baina askotan. Juan anaiare-
kin motorrean lehenengo eta gero 
kotxez. Batzuetan txerri hiltzera eta 
joaten ginen. Eta gero ama gaixotu 
zenean, laguntzera ere bai, hiru 
hilabete hantxe oso osorik. Txan-
dan ibiltzen ginen, Jexuxa eta Pilar 
ahizpak eta ni. 

Noiz aldatu zen Zegaman 
gehien zure ustez?
Fabrika asko zeuden garaian. Garai 
batean martxa handia egoten zen 
Zegaman. Papelerea, elektrokimika, 
Attamarrengo fabrika… orduan 
bai. Orduan jende asko etorri zen 
Zegamara. Kanpoko jendea lan bila. 
Eta papelera itxitakoan, orduan tris-
tura latza herrian.

Noiz jaitsi zineten ba kalera 
bizitzera?
Ene! Ez dakit zenbat urte diren 
ere… baino asko. Antonio eta biok 
bakarrik ginen ia. Bai pozik jai-
tsi nintzela kalera. Baserrian ezin 
genuen biok bakarrik, Manuelekin 
beste anaiak joan zirenean. Antonio 
papeleran ari zen lanean. Eta horrela 
moldatzen ginen. Baratza ere hartu 
genuen gero, Mazkiarandik gora.
Kalera jaitsi eta lehenengo urteetan 
bagenituen oraindik behiak Ariz-
timuñon, pare bat. Eutsi genion 
pixka batean.
Gero ia ez. Beranduxeago baratza 
ere utzi genuen.

Eta agurtzeko zer?
Ba hainbeste urteren ondoren oso 
gustura nagoela alaba eta semea, 
hiru biloba eta bost birbiloba eder 
ditudalako.

JOSEBA ZUBIZARRETA

Antonio eta Joxepa urrezko ezteiak ospatu 
zituzten egunean Liernin.

ELKARRIZKETA

Non jaio zinen?

Ni Mutiloako Ostatuan jaio nin-
tzen 1926 urtean.

Gu sei senide ginen, ama bate-
nak 2 eta beste amarenak 4, nire 
aitari lehenengo emaztea hil egin 
zitzaion.

Aita Zeraingo Mendartekoa zen 
eta Ama Idiazabalgo Urbizukoa 
zen.

Haurtzaroko zein oroitzapen 
dituzu Mutiloan: 

Makina bat jolas egin genuen. 
Eskolatik irten eta gero, sokasal-
toan ibiltzen ginen Mutiloako 

plazan eta mutilak pelotan ibiltzen 
ziren.

Mutiloako ostatuaren gainean 
udaletxearen etxebizitza bat 
zegoen eta han irakaslea bizi zen.

Mutiloako jendea nora mugi-
tzen zen?

Beasain aldera joaten zen lanera 
bizikletaz eta ni ere amak, asko-
tan bidaltzen ninduen Beasaina 
enkargutara bizikletaz.
Dotrinarik ikasten al zenuten?

Bai, eskolan ikasten genuen eta 
apaiza joaten zen eskolara dotrina 
irakastera.

Noiz arte bizi izan zinen 
Mutiloan? 

Ezkondu arte Mutiloan bizi izan 
nintzen, Segurara ezkondu nin-
tzen eta Germanenen jarri ginen 
bizitzen, gaur egun estankoa 

Anttoni
arrondo  
galparsoro

Antonio, Anttoni, Matilde eta Manoli, Ostatuko sukaldean. Antonio, Lierni alaba eta Anttoni.

“makina bat jolas egin 

genuen Mutiloan,  

eskolatik irten eta gero, 

sokasaltoan ibiltzen 

ginen”

dagoen tokian. Gizona, Germa-
neneko autobusetako txoferra zen 
eta Germanenen taberna zegoen. 
Nik Germaneneko taberna-jate-
txea hartu nuen.

Bakarrik moldatzen al zinen 
tabernan?.

Zapatu jaietarako kanpoko jen-
dea hartzen nuen. Nahiko jende 
mugitzen zen garai hartan Segu-
ran. Lierni alaba Seguran jaio zen.

Zegamara noiz etorri  
zineten?

1965ean etorri ginen Zegamara 
bizitzera, Ostatua edo Kontzejua 
hartu genuenean. Lehen eguna 
Pazkoa Bigarrenean egin genuen, 
Arantzazuko peregrinazioko egu-
nean eta udaletxe azpian eman 
genuen afaria.

Mahaiak guk jartzen genituen eta 
Zatizaliergo zerratik, Migelek jar-

tzen zizkigun taulak kabailetee-
kin, eta lan hori gure kontura iza-
ten zen eta eguraldi txarra baze-
goen, Antoniok oraindik autobusa 
bazuen eta udaletxe aurrean auto-
busa zeharka jartzen zuen jendea 
ez bustitzeko arkupeetan.

Zer diferentzi nabarmendu 
zenuen Seguratik Zegamara?

Hizkera desberdina zen eta gaur 
egun ere bai, azentua desberdina 
da.
Ea nolakoa zen garai hartan 
Zegamako Ostatua?

Orain bezalakoa behintzat ez. 
Ekonomika handi bat zegoen oso 
zabala eta luzea zen, lapiko asko 
kabitzen ziren eta bi labe zituen. 
Ikatzarekin berotzen genuen, uda 
eta negu.

Ikatza “karboneran” egoten zen, 
makina bat aldiz aurrea eta atzea 
eragin nion kaxa hari.

Horrelako beste ekonomikarik ez 
dut beste inon ikusi.

Ekonomikatik aparte butanozko 
txapa bat zegoen txuletak egiteko 
eta beste butano bat sua egiteko.

Manoli eta Lierni ezkontza bateanAnttoni eta Antonio beren ezkon egunean.Manoli Agirrebengoa, langilea, Ostatu aurrean.

Anttoni eta Antonio



Bero ederrak pasatuko zeni-
tuzten ez?

Bai bero galantak bai udan!

Jana prestatzeko oinarrizko azpie-
gitura ekonomika zen uda eta 
negu eta labeak ere ekonomikak 
zituen. 

Ura berotzeko nola egiten 
zenuten? 

Butanoz ibiltzen zen kalentadore 
txiki bat bazegoen sukaldean.

Jangelan zenbat pertsona sar-
tzen ziren?

60 bat sartzen ziren, baina lehe-
nengo pisuan zeuden gelak ere 
jangela bezala erabiltzen genituen.

Gelak jangela bezala noiz 
erabiltzen zenituzten, San 
Bartolometan?

Edozein momentutan. Beheko 
jangela betetzen bazen, goikoan 
sartzen genuen jendea eta edozein 
asteburutan erabiltzen genuen.

Beheko jangela, egungo sarrerako 
jangela txikia eta orain, ontzi gar-
bigailua dagoen tokia zen. Eskai-
lerak bere tokian daude.

Goiko gela horiek apopiloak 
edukitzeko prestatuta al zeu-
den?

Bai, gela bakoitzean lababoak 
zeuden eta denentzat komun bat 

zegoen. Beraz ostatu bezala lehen-
dik zegoen prestatuta.

Bestalde gela batean ile apaindegi 
bat zeukan Zeraingo Monika ize-
neko neska batek eta bere ondo-
ren Maria Jesus Arizkorretak 
eduki zuen denboraldi batean ile 
apaindegia.

Zegaman jende mugimendu-
rik ba al zegoen?

Papelerako jende asko ibiltzen zen 
Ostatuan. Zuzendaritzako jen-
dea, garraiolariak etabar. Horrezaz 
gain, mendi lanean aritzen ziren 
kanpoko baso mutilak ere asko 
edukitzen genituen Ostatuan apo-

Anttoni, Antonio, Lierni  eta Inazio, beren langile eta lagunekin.

Antonio, Ostaturako bidean tarta bat eskuan duela.

Ostatua, 1960. Hamarkada aurretik

Ostatua, 1960. Hamarkadan goiko solairua berrituta.

pilo. Papeleraz gain, inprentako 
jendea ere ibiltzen zen.

Papelerako makinak, batzuetan 
berritu egiten zituzten edo erre-
paso bat ematen zieten eta Tolo-
satik mekanikoak etortzen ziren 
egun askotarako eta eguerdi eta 
gau, txanda desberdinetan ematen 
genien otordua eta izugarrizko 
lana izaten genuen. Renfetik ere 
jende ugari izaten zen. Apopilo 
eta jangelan ere bai.

Haragia nondik inguratzen 
zenuten?

Migelen harategitik Benitoren 
harategitik eta Beasaindik ere 
bai, Antoniok inguruko harategi 
gehienak pasatzen zituen txuleta 
bila.

Oraingo aldean, txuleta asko jaten 
zen, baina bazen orduan ere jen-

dea aurrez arraina eta bigarrena 
bezala txuleta jaten zuena.

Ba al zen beste ohiko janik? 

Bai Indoaba edo babarruna ere 
asko jaten zen.

San Bartolomeak nolakoak 
ziren?

Izugarrizko jendea ibiltzen zen eta 
lan handia izaten genuen taberna 
eta jatetxean. San Martinetan ere 
jende asko izaten zen.

San Bartolomeak okerragoak 
ziren, festak egun gehiagotan 
ziren eta jendea eten gabe izaten 
genuen festak bukatu arte. Lanak 
egiten laguntzeko kanpotik ekar-
tzen genuen jendea.

Mahaietako mantelak nola-
koak ziren?

Egunerokoan paperezkoak erabil-
tzen genituen, eta serbiletak beti 
oihalezkoak. Manteleria zuria 
neukan eta gastatu zenean, berria 
erosi nuen, baina ez zen kalitate 
onekoa ikusten denez, eta mantel 
eta serbiletei ezin nien mantxarik 
kendu eta bota egin behar izan 
nituen eta gero, beste bat erosi 
nuen hobea.

Egunero garbitu eta egunero ezin 
lehortuta ibiltzen ginen, ondoren 
plantxatu eta berriro mahaian jar-
tzeko.

Noiz utzi zenuten Ostatua?

1985ean utzi genuen Ostatua, 
senarra gaixo zebilen eta 1985ean 
uztailaren 30ean utzi genuen, eta 
senarra, urrian hil zen. Ostatua 
lehiaketan irten zen eta 1986ko 
urtarrilean joan ginen gure etxera 
bizitzera. 

Argazki ugari dituzue auke-
ratzeko.

Bai, suhiaren osaba oso argazki 
zalea zen, Manuel Urbizu, alka-
tea izan zena, eta hark argazkiak 
ateratzen zituen behin eta berriz 
horregatik ditugu hainbeste 
argazki, asko, Inazioren familia-
koak dira.

EDURNE ALBIZU

Pol. Ind. MALLUTZ 10 -12 ORDIZIA • T. 943 881 563 • F. 943 881 407  
aukera@goierriaukera.com • www.goierriaukera.com

Acero inoxidable

Herrería

Aluminio

Antoni eta Juliana Larrea, Arantzazuko 
pelegrinazioan

Amaia  bere senargaiarekin, Inazio eta  Aitor.

Noiz jaio zinen?
1930eko urriaren 8an jaio nintzen 
Benta Zaharra baserrian.

Benta baserria beti toki 
berean ez omen da egon.
Ez. Benta zaharra deitzen dioguna, 
orain gure etxea dagoen goiko 
aldean zegoen, baina nik bi urte 

nituenean erre egin omen zen eta 
ondoren egin zen orain bizi garen 
etxea. Etxe berria egin bitartean, 
Isidro Lizarazuren Altziber erdikoa 
baserrian bizi izan omen ginen. 
Gaur bizi garen Benta baserria 
eraiki zutenean, nik hiru bat urte 
nituenean, etorri omen ginen hona 
bizitzera.

Zenbat senide zineten?
Hiru anai ginen, Diego, Imanol eta 
ni neu zaharrena. 

Eskolan ere ibiliko zinen?
Bai lehenik Zegamako eskolan ibili 
nintzen, 6 urterekin hasi nintzen 
eta Altzibergo Bitoriano Lizara-
zuren eskutik joan nintzen lehe-

PAKO

PIKASARRI  
LARREA

Benta Baserria zaharra

Ramona Pikasarri, Ricardo Pikasarri, Jose Francisco Pikasarri, Rafaela 

Pikasarri, Jose Pikasarri, Petra Alustiza, Maria Pikasarri eta Juan Pikasarri



121

nengo egunean. Bitoriano ni baino 
zaharragoa zen eta berarekin bidali 
ninduten, maisua, Sakristaueneko 
Maria Dolores Goiaren osaba bat 
zen.
Zegamako eskola bukatu eta gero, 
Segurako eskolara joan ginen.

Zein ikasketa egin zenituen?
Nik ikasten jarraitu nahi nuen baina 
garai hartan baserriko maiorazkoa 
etxean geratzen zen gurasoekin, 
eta baserriko lanak egiten zituen 
eta nik eskola utzi egin behar izan 
nuen.
Nire bi senideak, Villabonara bidali 
zituzten ofizioa ikastera. Nik ikas-
ketak egiten jarraitu nahi nuen 
baian maiorazkoa nintzenez, nik 
etxean geratu behar izan nuen. 
Ikasteko grina handia nuen eta 
etxetik CCC-rekin urruneko ikas-
ketak egin nituen eta etxetik postaz 

“elektrizitatea eta elektronika” ikasi 
nuen.

Errez egin al zenituen postaz 
ikasketak?
Gogoratzen dudana da, denbora 
nuen bakoitzean, ikasten aritzen 
nintzela, asko saiatu nintzela.
Ikasten ari nintzela, irratiak mun-
tatzen hasi nintzen etxean eta baita 
irratiak saltzen ere baserrietan.

Noiz hasi zinen etxez kanpo 
lan egiten?
25 urte bete nituenean, Azpei-
tiko organo etxean lan egiteko lan 
deialdi bat ikusi nuen egunkarian 
eta azterketa egitera joan nintzen. 
Amari ez zion grazi handirik egin 
ni azterketa hau egitera joateak 
baina aitak esan zidan, Benta gero 
ere lehengo tokian egongo zela eta 
joateko eta hala joan nintzen.

Azterketa egin ondoren ni hartu 
ninduten lanerako eta Azpeitian bi 
edo hiru urte aritu nintzen lanean 
organo etxerako. 

Organoak munta-
tuta gero, nire lana 
organo hauek  
punttuan jarri  
eta afinatzea  
izaten zen. 

Enpresa horrentzat lanean aritu 
nintzenean, gogoan dut Montserra-
teko organoa nik errebisatu nuela. 
Organo honen inauguraziorako 
Vatikanotik gizon oso “berezi” bat 
etorri zen, ez zuen hitzik ere egi-
ten. Ohearen gainean egoten zen 
etzanda hitzik egin gabe. Inaugura-
zioan organoa jo zuen eta hitzik ere 
egin gabe alde egin zuen.
Montserraten sukar tifoideak harra-
patu nituen eta han egon nintzen 
15 egun fraideekin sendatu arte.
Organo etxean lan egiten nuenean 
kanpora asko irteten nintzen lanera 
eta nire gurasoek etxetik gertuago 
lan egitea nahi zutenez, haiei kasu 
egin nien eta Aristrain fabrikan hasi 
nintzen mantentze-lanak egiten. 
Aristraindik ere aukera izan nuen 
Frantziara joateko, Metz herrira eta 
baita Alemaniara ere, gero Olabe-
rrian jarriko zituzten makinariaren 
maneiua ikastera.

Mª Angeles eta Pakoren ezkontza eguneko argazkia.
Imanol Pikasarri, Juan Pikasarri, Mª Angeles, Pako, Teresa Larrea eta Diego Pikasarri

Pako komunioan

Tailerrean

Ezkondu ere egin zinen?
Bai, 28 bat urterekin hasi nintzen 
gaur nire emaztea den Maria Ange-
les Aizpeolearekin.

Lehen irteera, Azpeitira egin 
genuen motorrean, San Inazio jaie-
tan, zezenak ikusteko asmoarekin, 
baina sarrerak bukatu egin ziren eta 
arratsaldea paseatzeko aprobetxatu 
genuen.

Sei urte egin genituen nobiotan eta 
1965eko irailaren 23an ezkondu 
ginen.

Bi seme-alaba izan ditugu, Maite 
eta Juan Joxe eta orain lau biloba 
ditugu: Kemen, Iraia, Asier eta 
Mikel.

Lehengora etorrita, zegamar 
askok eta askok, telebista 
konpontzaile bezala ezagutu 
zaitugu.
Bai, 1960 urte inguruan, telebistak 
neuk muntatzen nituen etxean pie-
zak erosita eta ondoren saldu egi-
ten nituen eta baita konpondu ere, 
matxuraren kasuan.

1960. hamarkadan telebistak etxe 
guztietan hasi ziren jartzen eta izu-
garrizko eskea zegoenez, muntatu-
tako telebistak erosi eta saltzen hasi 
nintzen Superson markakoak.
Ni izan nintzen Gipuzkoan marka 
honen ordezkaria. Hasieran tele-
bistak txuri beltzean ziren eta tele-
bista hainbeste jendek erosi zuenez 
laguntzaile bat izan nuen eskaerei 
aurre egiteko.
Koloretako telebistak indarra hartu 
zutenean Superson marka itxi egin 
zen.

Pako, Juanjo eta Maite Pako eta Mª Angeles, beren seme alabekin, Juan Joseren Jaunartze egunean.

Antonio Mujika, Villabonako 
lagun bat, Patxi Irigoras, Pako 
Pikasarri, Meliton Gorrotxategi, 
Pako Urbizu eta Adrian 
Berasategi

Ondoren Elbe eta Philips markekin 
hasi nintzen lanean. Telebista hauek, 
Donostia eta Iruñeako almazenetan 
erosten nituen eta gero saldu egiten 
nituen Gipuzkoan zehar eta baita 
konpondu ere.

Beraz zu izango zinen inguru 

hauetako ofizio honetako 

bakarra?

Bakarra ez, baina telebista asko jarri 
nituen Gipuzkoan zehar eta ingu-
ruan: Zegama, Segura, Itsasondo, 
Idiazabal, Beasain, Andoain,Tolosa, 
Ordizia, Zerain, Gabiria, Ormaiz-
tegi, Altsasu, Lakuntza… ikaraga-
rrizko telebista pila.

Telebistekin erlazionatutako 

beste lanik egiten al zenuen?

Bai, antenak ere jartzen nituen eta 
herrietako errepikagailu matxurak 
ere konpontzen nituen.

Gogoan dut, behin Zegamako erre-
pikagailua konpontzera nola joan 
nintzen teknikoa ez zelako etortzen. 
Alkateak galdetu zidan ea joango al 
nintzen eta baiezkoa erantzun nio-
nez, bost edo sei gazte jarri zituen 
bideko elurrak kentzeko nik oinez 
igo ahal izateko, eta honela jarri 
genuen errepikagailu hori martxan.

1960. hamarkadan 
telebistak etxe 
guztietan hasi ziren 
jartzen eta izuga-
rrizko eskea zegoe-
nez, muntatutako 
telebistak erosi eta 
saltzen hasi nintzen 
Superson markakoak. 

Pako, ez zera geldi egotekoa 

izan:

Ez, oso aktiboa izan naiz beti, lan 

asko egin dut, naiz fabrikan, naiz 

etxean, naiz telebistekin lan ordu-

tegitik kanpo. Baina atsedenaren 

garaia heldu zitzaidan eta fami-

lia zalea naizenez gustora bizi naiz 

orain etxean.

EDURNE ALBIZU

Pako bere sendiarekin, 

aurten, urrezko ezteiak 

ospatu zituzten egunean

OFIZIO BATEN DESAGERTZEA

ELKARRIZKETA

Non jaio zinen?
Zegamako Posta-etxen jaio nintzen orain dela 83 
urte. Gero Ugarte zaharrera joan ginen bizitzera. Aita 
Posta-etxekoa zen eta ama Zuloagakoa, ama hama-
bosgarren umea zen.

Artzain bizimoduarekin noiztik duzu 
harremana? 
Aita artzaina zen eta beraz, artzain familian jaioa naiz; 
hiru-lau hilabeterekin daukat artzaintzarekin harre-
mana. Hiru hilabeterekin ekarri omen ninduten Biz-
kaira negua pasatzera.

Olaberri nolakoa zen garai hartan?
Gaurkoarekin konparatzeko hutsa zen, Posta-e-
txe, Zotal-etxea, Beko-etxe, Pilar-etxe, Garakoa 
eta Etxe-handi, Irastorzatarrak bizi diren etxea da 
Etxe-handi eta hau erre egin omen zen ni jaio aurre-
tik eta egungoa erre ondoren egindako omen da.
Atxaetxe aldean, perratokia ezagutu nuen lehengo 
hauspoarekin, han “Teofilo txiki”aritzen zen lanean.
Garakotik gora Gorospe aldera joaten zen, eta Apea-
deroko bidea, nik 10 urte nituela egin zuten pika-
txoiez “prisioneroek” eta ordurako, Otzaurteko 
bidea eta trenbidea bazeuden. Zegaman 4 kamioi eta 
hiru kotxe zeuden. Kotxeak, Aittamarrenen, fabri-
kan ( Papeleran), eta hirugarrena ez naiz gogoratzen. 
Telefonoak hiru ziren herri osoan: Jauregin herrikoa 
eta fabrika bakoitzean bana, Papeleran eta inprentan.

Aizkorrazpia nolakoa zen?
Gehiena garbia zen, zelai edo larre zen, pagoa txikia 
zegoen, Moano aldea ia gehiena larre zen, Itzubiaga 
bezala.

FERMIN  
ARRIETA OTAEGI

ARTILE ETA ARDI NARRUEN ERABILPENAK

Fermin Arrieta  
artzain, Urbian

Azken urteotan aurrerapenen ondorioz, duela 30 -40 urte arte, ohikoak ziren 
lehengai eta lanak desagertzera doaz. Horietako batzuk artzaintzarekin lotutako 
ofizioak dira eta horretarako artzaintza bizibide duten Fermin Arrieta eta Loren-
txa Etxezarreta senar-emazteengana bideratu gaitu Lorentxaren ahizpa eta artzain 
jatorrikoa den Begoña Etxezarretak. Hirurekin solasaldi bat egin dugu, Euban, 
artzain mundu honetan desagertzera doazen ofizioez informazioa bildu nahirik.

Euban, Fermin eta bere familia bizi diren baserria.

Txaparrin, Axarixuloetan Sakona 
egon zen azkena artzain, gero 
gorago Pipar-etxabolak zeuden.
Itzubiaga zen lekurik egokiena eta 
gero Andraitz aldea ere larre zen.

Eskolara zer?
Nere bizi guztian 10 hilabete joan 
naiz eskolara. Urtean bi hilabetez 
joaten nintzen eskolara urrian eta 
azaroan Zegaman. Eskolan ona nin-
tzen urte osoan eskola joaten zire-
nei, segi egiten nien eta behin mai-
suak errieta egin zien urte osoan 
eskolara joaten zirenei, esanaz ez 
zutela ezer ikasten nirekin konpa-
ratuz gero.

Umetan, Urbian zein ofizio 
zenuen:
Arkuma zain ibiltzen nintzen. Ardi 
jezten 8 urterekin hasi nintzen.

Ardiei pentsurik ematen al 
zitzaien garai hartan?
Ardiei, barruan ahokada bat ere ez 
zitzaien ematen garai hartan. Kan-
dido Aizpeolea zenak, behin nire 
aita –zenari zera esan omen zion: 
“gaztaia zuk egin o nik egingo 

dugu? bana egiteko ez daukagu 
eta!”.

Urbiatik Bizkaira joaten zine-
ten negua pasatzera, zenbat 
egunetan?
Urbiatik Eubara iristen 3 egun 
pasatzen genituen.

Lehenengo egunean, Sunbillara 
iristen ginen, bigarren egunean 
Elorriora eta hirugarrenean Eubara.

Handik hona 3 egun pasatzen geni-
tuen eta Bizkaitik Urbira 2 egun.

Zergatik egiten zenuten bada 
itzulera bi egunetan?
Egunak luzeagok zirelako udabe-
rrian eta egunero kilometro gehiago 
egiten zirelako, udazkenean baino.

Gogorra al zen oinez egitea 
bidaia hau: 
Bai gogorra zen baina automobi-
lik ez zegoen ia eta horrek bidaia 
erosoago egiten zuen. Hala ezagutu 
genuen eta segi egin genuen, gauza 
normala bezala ibilaldi hauek egi-
ten.

Gure aitona Urbira 
artzain joan 
zenean, orain dela 
150 urte,  
45 bat artzain  
omen zeuden

Artzain asko al zeundeten 
garai hartan Urbian?
Gure aitona Urbira artzain joan 
zenean, orain dela 150 bat urte, 45 
artzain omen zeuden. 
Gure aitonak, 150 urte dira, 125 
ardi erosi zituen.
Hiru zegamar, gure aitona tar-
tean, Galdakaora etorri omen ziren 
lanera eta orduan erosi omen zituen 
nire aitonak 125 ardi paraje hone-
tan ( Euba inguruan) eta artzain hasi 
omen zen. Gaur egun dugun artal-
dea, aitonak erosi zuen artaldearen 
ondorengoa da.

Ferminek egindako trailak. Ardi narrua , izara azpian jartzen zen. Albazorroa eta Ferminen aitaren guraizeak ardiei 
ilea mozteko

Dominika Arrizabalaga, Oltzen artilezko koltxoia askatu eta ilea jotzen.

Garai hartan 125 ardiko artal-
dea, handia al zen?
Bai, garai hartan 100 ardira iristen 
zen artalde gutxi zeuden.
Urbian egun ez dauden artzain 
etxabola gehiago ziren, orain guk 
etxabola dugun tokian ere bi zeu-
den garai batean.

Bizkairaino zergatik etortzen 
zineten?

Zegaman, negua pasatzeko larrerik 
ez zegoelako batez ere. Gu Bizkaira 
etortzen ginenean , hemen garia 
ere ereiten zuten, eta gure ardiek 
otsail aldera gari lastoa ere jaten 
zuten. 
Zegaman, baserri bakoitzean 
zegoen ganadu asko eta larre libre-
rik ez zegoen.

Zeu egongo zara beraz 
txapeldun, urtero urtero, 
Urbia-Zegamatik Bizkairako 
ibilaldia egiten duen artzai-
netan?
Bai, bakarra naiz, lehengo bide 
hauek mantentzen dituenetan, 
Beruntzasagastiko Paulo Berasategi, 
ere ibili da orain dela urte batzuk 
arte baina orain bakarra naiz.
Garai hartan, asko etortzen ginen 
Gipuzkoatik, hemendik egunero bi 
edo hiru artalde pasatzea normala 
zen negua hemen egitera.

Ardien bueltan ofizio  
desberdinak ere ezagutu 
ditugu. Artilearekin ezer egin 
izan al duzu?
Bai, nik haria egiten nuen eta abar-
kak lotzeko trailak ere bai nik egin-
dako hariarekin.

Trailak egiteko artilea nola 
aukeratzen da?
Artalde bakoitzean izaten da ardi 
beltzen bat eta ardi beltzen haria 
trailak egiteko erabiltzen da.

Trailak nola egiten dira?
Lehenengo haria egin eta hari hori 
trailak zein luzeratan nahi dituzun 
kontutan hartuta, hiru hari jartzen 
dira elkarren ondoan eta gero hiru 
harik bihurritu egiten dira. Bihur-
tzerakoan, beti ezkerreko aldera 
bihurritu behar dira, eskubi aldera 
bihurrituz gero, ez dago hura aska-
tzerik.
Horrela, lau hiru hariko egin behar 
dira eta azkenean, lau hariak hartu 
eta eskubira bihurtu. Honela, lodiera 
egokiko trailak izango ditugu abar-
kak lotzeko. Legez beti lau harikoak 
izan dira trailak.

Ardi moztea noiz egiten 
zenuten?
Beti San Juanak pasatutakoan. Egu-
nero lau edo bost ardi mozten ziren, 
artalde osoa pasatu arte.

Guraizez? 
Bai, oraindik baditut nire aita zena-
ren guraizeak. Egun ezagutzen 
ditugunak, geroagokoak dira.

Ohean jarri ohi zen 
ardi narrua,  
koltxoiaren  
gainean, haurrek 
pixa edo egiten 
bazuten, koltxoia 
busti ez zedin.

Ardi edo arkume narruekin 
zer egiten zenuten?
Ardi narrua normalean traperoari 
saltzen zitzaion, hauek etxera etorri 
ohi ziren narruak erostera. Hala ere 
beste erabilpen batzuk ere izaten 
zituen narruak. Ohean jarri ohi zen 
ardi narrua, koltxoiaren gainean, 
haurrek pixa edo egiten bazuten 
koltxoia busti ez zedin. Askotan, 
haurrentzat arkume narrua era-
biltzen zen, ilea goxoagoa izaten 
zelako. Narru hauek, erabiliaren 
poderioz bigun bigun eginda gera-

Uztarria, artilez apaindua izaten zen. Fermin, ardiei ilea mozten

tzen ziren eta bustiz gero, balkoian 
edo kanpoan jartzen ziren lehor-
tzen.
Albazorroa egiteko ere ardi narrua 
erabiltzen zen, gero han artilea sar-
tzeko, eta, idien uztarriei jartzeko 
ere ardi narrua erabiltzen zen.

Eta artilearekin zer egiten 
zen?
Artilearekin, galtzerdiak eta kol-
txoiak egiten ziren.
Etxerako galtzerdiak artilearekin 
egiten ziren. Etxean beti egoten zen 
galtzerdiak egiten zekienen bat.

Artilea non garbitzen zenu-
ten:
Urbiko errekan garbitzen genuen, 
uretan jo jo egin eta gero harkai-
tzen gainean jartzen genuen lehor-
tzen.

Artilea garbitzea zeinen lana 
izaten zen? Emakume edo 
gizonezkoena: 
denena, kontua da makila batez 
jo-jo egin behar zela “pitxe” atera-
tzen utzi arte eta segituan lehortzen 
jarri behar zela.

Xaboirik erabiltzen al da 
artilea garbitzeko? 
Ez, artilea garbitzeko ura bakarrik 
erabili behar da, xaboirik ez du 
behar.

Zenbat kilo artile behar zen 
koltxoi bat egiteko?
25 kilo zen arrunta. Artalde bakoi-
tzean koltxoi baterako artile iza-
ten zen, bi koltxoientzako adina ez 
zen askotan iristen. Artilea aurrez 
eskatzen zigutenei garbituta sal-

tzen genien. Artilea sartzeko, azu-
kre zakuak erabiltzen genituen eta 
kabitu ezinda ibiltzen zen artilea 
buelo handia hartzen zuelako eta 
geroago pulpa zaku handiak hasi 
zirenean xamurrago sartzen geni-
tuen.

koltxoia egiteko 
artilea ere ongi 
aukeratzen zen, 
ahalik eta ile  
harro edo lasaiena 
hartzen zen

Artilezko koltxoiak astindu 

egiten omen ziren.

Bai, artilezko koltxoiak, bi edo hiru 

urte barru askatu eta harrotu egiten 

ziren. Harrotzeko ile guztia atera 

eta makila batez jo-jo egin behar 

zen artilea harro harro eginda jarri 

zedin eta berriro, artilea koltxoia-

ren zorroan sartu eta josi egiten zen 

kanpotik eta berria bezala geratzen 

zen koltxoia.

Koltxoia egiteko artilea ere ongi 

aukeratzen zen, ahalik eta ile harro 

edo lasaiena hartzen zen.

Burukoak ere artilearekin 

egiten al ziren? 

Bai eta haurrentzat sehaskako kol-

txoiak ere bai.

Artilezko koltxoian lo noiz 

egin zenuten azkeneko aldiz?

Duela 30 bat urte arte edo erabi-

liko genituen artilezko koltxoiak 

azken aldiz.

Datorren udaberrian Urbiara 

joango al zara?

Bai bizi banaiz, ahal badut, bizi nai-

zen artean joango naiz.

EDURNE ALBIZU

Lorentxa, Fermin eta Begoña, Eubako baserriko sukaldean.

Begoña Etxezarreta ardiekin

ELKARRIZKETA

Non eta noiz jaio zinen? 
Zaragozan jaio nintzen, 
1984ko apirilaren 17an. Hiru 
urte nituela etorri nintzen 
Zegamara, eta haur-eskola ere 
bertan hasi nuen garai bateko 
zinearen goiko gelatan. 

Zein ikasketa burutu 
dituzu?
Mondragon Unibertsitatean 
ikasi nuen. Lehenengo inge-
niaritza teknikoa ikasi nuen 
mekanika arloan Goierriko 
kanpusean (Ordizian) eta 
ondoren industria antolakun-
tzako ingeniaritza ikasketak 
burutu nituen Arrasaten ber-
tan.

Nolatan erabaki zenuen 
Ingalaterrara joatea?  
Zerk bultzatu zintuen 
horretara?
Arrasaten ikasten nuen bitar-
tean lanean arin nintzen 
FAGOR Electrodomesticos 
kooperatiban. Hala ere ikas-
ketak amaitu ondoren, nik eta 
nire neskalagunak atzerrira joa-
tea erabaki genuen, gehien bat 
ingelesa hobetzeko asmoarekin 
eta beste kultura eta herrialde 
bat ezagutzeko asmoz. Atze-
rrira joateko horrelako aukera 
bizitzan zehar behin izango 
genuela pentsatuz animatu 
ginen. 

Erraza egin al zitzaizun 
Ingalaterran lana bilatzea? 
Zein izan zen horreta-
rako izan zenuen oztopo-
rik handiena?
Egia esan, hasiera batean ez 
genuen bertan lan egiteko 
asmorik, ingelesa ikasten egon 
ginen buru belarri sei hilabe-
tez. Tartetxo bat sortu zitzaigu-
nean eta gustura geundela iku-
sirik lan bilaketari ekin genion. 
Ingalaterran prozesu hori oso 
ezberdina da, lehenengo kon-
tratazio agentzia batek aukeratu 
behar zaitu eta beraiek jartzen 
zaituzte enpresekin kontak-
tuan. Hori izan zen gogorrena, 
lehenengo langa edo filtro 
hori pasatzea, eta ahaztu gabe 
herrialde eta hizkuntza arrotz 
batean zaudela gainera. 

Bertan pasatu dituzun 
5 urteetan, leku berean 
aritu al zara lanean?
Bai, elkarrizketa batzuk izan 
ondoren aukera interesga-
rriena NISSAN autoen enpre-
saren eskutik etorri zen. Egia 
esanda, ingeniari batentzat 
automozio fabrika batean lan 
egitea ia ia amets bat bezalaxe 
da, horrela izan zen niretzat 
behintzat. NISSANek Milton 
Keynes izeneko hirian duen 
Europako zentro teknologi-
koan egon naiz beraz lau urtez 

Iñaki 
izKo

aso

Iñaki eta Izaro Dunnottar gaztelua (Eskozia) atzean dutela

Iñaki bere lantokian (Nissan Technical Centre Europe)

lanean. Erosketako departamentuan 
jardun naiz denbora horretan, baina 
lanpostu ezberdinetan errotatzeko 
aukera izan dut. 

Zer moduz moldatu zara hiz-
kuntzarekin?
Hasiera oso gogorra izan zen. Oso 
zaila da bertako jendea ondo uler-
tzea eta zure burua ulertzera ematea. 
Imajinatu, Cambridge hirira aile-
gatu berritan, autobus gidariari gure 
hoteleko kaleari buruz galdetu eta 
ez ginen gauza izan elkar ulertzeko. 
Nahiz eta klaseak hartu eta ikasten 
jardun, denbora behar da dena asimi-
latzeko eta belarria zein hitz egiteko 
pentsaera moldatzeko. Pare bat urte 
pasa ondoren esango nuke hasi nin-
tzela esfortzu gehiegirik egin gabe 
ondo komunikatzen, bai lanean baita 
eguneroko bizitzan ere. 

Eta Ingelesekin? Euskalduno-
kiko oso ezberdinak al dira? 
Zertan?
Noski ezberdinak garela, kulturatik 
hasi eta izateko era arte esango nuke. 
Bizitza soziala edo kaleko giroa oso 
ezberdina da. Euskaldunok koadrila, 
festa, elkarte gastronomiko eta jan-e-
danaren inguruan daukagun giroa ez 
dut ezagutu Ingalaterran. Bestalde, 
lan munduan oso indibidualistak eta 
konpetitiboak dira. Hau da, beraien 
interes bakarrerako saiatzen dira eta 
parean jartzen zaiena zapaltzeko prest 
daude aurrera egiteko bada. 

Zegama, herri txikia da, Inga-
laterrako hiri handiekin alde-
ratuta oso txikia. Erraza egin 
al zitzaizun hango hiri handi 
horietako bizimodura molda-
tzea? 
4 herri edo hiri ezberdinetan bizi 
izan naiz. Egia esan alde horretatik ez 
dut arazorik izan, herriak zein hiriak 
oso zabalak dira, etxe txikiez osatuta 
baitaude, eta ez dute hemengo hiri 
handien itxurarik. Gainera horietako 
bi herri nahiko txikiak ziren 5000 
bat biztanlekoak edo. Baina duda-
rik gabe gehien gustatu zaidan tokia 
Cambridge izan da, oso hiri interna-
zionala da bere unibertsitateagatik, 
gainera polita eta goxoa bertan bizi-
tzeko.

Hemengo zer bota duzu faltan 
gehien han egon zaren urtee-
tan?
Atzerrian zauden arte ez zara benetan 
konturatzen zenbat gauza bota dai-

tezkeen faltan. Hasi familia eta lagu-
netatik, janaria, momentu bereziak, 
paisaia eta eguraldia ere bai. Adibide 
txoro bat jartzeagatik, sagardoa bota-
tzen nuen nik askotan faltan. Likidoa 
izanda, ez zen erraza eramateko nahiz 
eta bisitan etorri. 

Eta zer ohitura, janari, kirol, 
festa …. ekarriko zenuke Inga-
laterratik Euskal Herrira?
Zerbait ekartzekotan gidatzeko 
garaian duten pazientzia eta erres-
petua ekarriko nuke. Hemen kotxe 
batek argiekin egiten badizu “kendu 
paretik” esan nahi du, Ingalaterran 
berriz “pasa pasa lasai”. Janariari 
dagokionez berriz zerbeza, artistak 
dira bertako zerbeza naturalak ekoiz-
ten eta Pubetan zerbitzatzen. 

Denbora guzti horretan, etorri 
al zara tarteka bisitan?
Nahiz eta urruti bizi eta hegaldiak 
garesti xamarrak izan, gutxienez 2 
edo 3 hilabetez behin bisitan etortzen 
saiatu gara. Ahal den heinean egun 
bereziak aukeratzen genituen, Aste 
Santua, Aizkorriko mendi maratoia, 
San Martin eguna, Gabonak, ezkon-
tzak. Herriko festetara ezin izan dut 
etorri zoritxarrez, lantokian oporrak 
abuztu hasieran baitziren. 

Anekdotaren bat ere izango 
duzu kontatzeko ezta?
Bai asko, baino kuriosoena nire ize-
narekin daukat. Hasteko, ezin izan dut 
behar bezala idatzi “ñ” ez dutelako 
Ingalaterran. Baina “Inaki” idatzita 
ere mila eratara deitu naute, hori bai, 
denak gaizki: Agi, Aki, Nagi, Naki, 
Iagi... Pentsa, NISSANeko japonia-
rrek ere askoz hobeto esaten zuten, 

nonbait “Inaki” japoniako izen edo 
abizen bat omen da eta. 

Bost urte Ingalaterran pasa 
eta gero, berriro ere bueltan 
zara Euskal Herrian. Zerk 
bultzatu zaitu berriro ere 
gurera itzultzera? 
Han bost urte egin ondoren, ea 
gure bizitzan zer eta non egin nahi 
genuen pentsatzen jarri ginen. Bi 
aukera posible ikusten genituen, han 
beste bost bat urte gelditu edo etxera 
bueltatu. Han oso ondo geunden, 
lana, bizitokia, lagunak, baina Inga-
laterran ikusi eta bizi beharrekoak 
eginda zeudela pentsaturik buelta-
tzea erabaki genuen. Egia esan alde 
batetik pena eman digu baina ez 

gara damutzen, erabaki egokia izan 
da, dudarik gabe.

Badakit dagoeneko lana aur-
kitu duzula. Erraza egin al 
zaizu krisi egoeran murgilduta 
gauden honetan lana aurki-
tzea? Ingalaterrako lan-espe-
rientziak balio izan al dizu 
horretarako?
Egia esan ez dago batere erraza. Gaur 
egun aukera bat sortzen denerako 
segituan daude 100 edo 200 per-
tsona lan horretarako prest. Hala ere, 
uste baino hobeto joan da baina urte 
hasieratik hasi eta ekainera arte jar-
dun naiz lan bila. Ingalaterrako lan 
esperientziak asko lagundu didala 
uste dut, bai atzerrian eta ingelesez 
lanean aritu naizelako eta baita auto-
mozioan izen handia duen enpresa 
batean lan egin dudalako. 
Behar bada izango da Zega-
man zure asmo berdinekin, hau 
da, kanpora joateko asmotan 
den gazteren bat. Zein aholku 
emango zenioke?
Lehenik eta behin pazientziaz bete 
eta gauzak lasai hartzeko aholkatuko 
nioke. Hasieran den dena arrotza da 
eta ikara edo bertigo pixka bat eman 
dezake. Baina uste baino lehenago 
pasatzen dira horiek denak denbo-
rari esker. Bestalde, dudarik izan gabe 
kanpora joatera animatuko nuke, 
esperientzia ederra da eta asko ikas-
ten da. Motxilan ekarri dudan lezio-
rik onena, hemen etxean duguna 
eta garena estimatzen ikastea izan 
da. Zorionez edo zoritxarrez etxetik 
urruti gauden arte ikasten ez dena. 

OIHANA ZUBIZARRETA

Iñaki Ely-ko katedralaren aurrean (Ingalaterra).

Guk Francoren diktadura jasan behar izan genuen eta egoera 

horretan bizitzeak zekarren askatasun faltagatik-edo,  

oso gazte ginela sartu ginen politikaren munduan.

ELKARRIZKETA

Non eta noiz jaio zinen?

Zegamako Olaberri auzoan jaio 
nintzen 1956ko maiatzaren 27an.

Noiz sartu zinen politika 
munduan?

Guk, Francoren diktadura jasan 
behar izan genuen eta egoera horre-

tan bizitzeak zekarren askatasun fal-

tagatik-edo, oso gazte ginela sartu 

ginen politika munduan, soldadu-

tza egin baino lehenago. Franco hil 

baino lehenago, jadanik, Altsasuko 

komentura joaten ginen igandero 

hitzaldi politikoak entzutera.

Eta zer zioten etxekoek?
Etxekoengatik izan balitz ez nin-
tzen politikan sartuko. Aitak poli-
tikan ez sartzeko esaten zidan beti, 
oso zikina zela, eta orain, bizitakoa 
bizita, arrazoi guztia ematen diot. 
Dena dela, orain arte egindakoaren 
damurik ez daukat, berriro ere ber-
din errepikatuko nuke.

Noiz egin zenuen hitzaldi 
politikoak entzutetik  
udaletxerako saltoa?
Franco hil ondoren demokrazia iri-
tsi eta lehen hauteskundeak ospatu 
behar zirenean (1977an), hauetan 
parte hartu ala ez erabaki behar izan 
genuen. Guk garbi genuen herrita-
rrongandik gertuen zegoen insti-

Jesus mari

larrea ARANA
ALKATE OHIA

8 urte egin nituen 

zinegotzi eta 4 urte 

alkate

tuzioa Udala zela eta bertan parte 
hartzetik hasi behar genuela Euskal 
Herria eraikitzen. Ondorioz, hau-
teskundeetan parte hartzea erabaki 
genuen eta horretarako EAJ-PNVn 
sartu ginen. Gerora, EAJ- PNV 
zatitu zenean, 1986an, Eusko Alkar-
tasunan sartu ginen eta ordutik 
EAn jarraitzen dut orain Bilduren 
barruan bada ere. 1983tik 1991ra 
zinegotzi egon nintzen eta 1991tik 
1995era Alkate.

Dena dela, Udalean sartzea ez 
zen izan herrigintzari lotuta 
egin zenuen lehen lana ezta?

Ez, udaletxean sartu aurretik, eus-
kararen eta gure kulturaren aldeko 
ekimenetan ere bagenbiltzan. 
1980an esaterako udalekuak sortu 
genituen Allon. Lehenik EZIKO 
kooperatiba elkartea sortu zen eta 
jarraian Allon, udalekuetarako era-
biliko zen etxea erosi zen. Ikastur-
tean zehar ikastolan euskaraz ikasi 
eta udako oporretan ere euskaraz 
bizitzen jarraitzeko aukera eman 
nahi genien haurrei. Hori dela-eta, 
Allon eta beste hiru lekutan, euskal 
udalekuak antolatzen hasi ginen 
eta duela bi urtera arte aritu gara 
horretan. Gure lana, udalekuak iritsi 
aurretik udaleku-etxea prest jartzea 
izan da, edo horretaz arduratzea 
behintzat. 

Eta dantza irakasle ere izan 
zinen urte askoan ezta?
Bai, soldadutza egin ondoren, dan-
tza munduan ere sartu nintzen. Idia-
zabalgo Antton Irizarrek eta biok 
elkarrekin egin genuen soldadutza 
eta lizentziatu ginenean, biok hasi 
ginen dantzaren kontu horrekin. 
Lehenik Tolosako Udaberri Dantza 
Taldean aritu ginen dantzak ikasten 
eta ondoren Lasarteko Erketz Dan-
tza Taldean. Nik aurretik ere bane-
kien dantzan, aitak soinua jo eta 
noiz nahi egiten genuen guk etxeko 
sukaldean dantza, baina, hortik eus-
kal dantzak erakusten hastera salto 
handia dago.

Noiz hasi zinen dantza ira-
kasle zereginetan?
Lehenik Idiazabalen hasi nintzen 
Antton Irizar eta Iñaki Etxebe-
rriarekin batera, hastean bitan-edo 
joaten nintzen bertara eta ondoren 
Seguran hasi nintzen. Zegaman, 
1983an-edo hasi nintzen dantza 
erakusten eta Aizkorpe Dantza Tal-
dea sortu genuen. Uste dut 1984ko 
San Bartolomeetan egin genuela 
lehen dantza-saioa. Herriko saioez 
gain, beste herrietako Dantzari 
Txiki egunetara ere joaten ginen, 
Segurara, Idiazabala, Urretxura, 
Legazpira, Beasaina … eta Zega-
man ere antolatzen genuen. 100 bat 
ikasle izatera iritsi ginen Zegaman. 
Zeregin hau, 1991an Alkate sartu 

nintzenean utzi beharra izan nuen 
eta Amaia Arrietak jarraitu zuen lan 
horretan.

Eta guztia borondatez, 
kobratu gabe …
Bai, noski. Gurasoek kuota txiki bat 
ordaintzen zuten urtean eta diru 
horrekin arropak, dantzarako mate-
riala … erosten ziren. Gurasoen-
gandik ere laguntza handia jasotzen 
genuen, babes handia genuen euren 
aldetik. Egun berriz borondatez lan 
egite hori asko galdu dela uste dut, 
mentalitatea asko aldatu da eta hori 
kulturarentzat ez dela batere mese-
degarria iruditzen zait. Diru publi-
koarekin dena ordaintzea ezinez-
koa da eta borondatez egiten den 
lanak gainera, emaitza hobeak ema-
ten dituela uste dut eta adibideak 
jarriko dizkizut: Herrian bertan 
ditugun Orkatz abesbatza, Tartaloe-
txe Pilota Elkartea, Amezti Mendi 
Elkartea, Aizkorri Futbol taldea…

Udaletxera itzuliz, nolako 
egoerarekin egin zenuen topo 
Alkate sartu zinenean?
Ni krisi garaian sartu nintzen Alkate, 
diru gutxi zegoen eta herriaren pre-
miak berriz handiak ziren. Diru-i-
turririk handiena Foru Aldunditik 
jasotzen genuen (%80a). Hemendik 
jasotzen genuen dirua, urtean zehar 
eskuratzea aurreikusita zegoen 
diru kopuruaren araberakoa izaten 

Jesus Mari Arantzazuko Peregrinazio egunean, 
Pako Irastorza eta Segundo Oiarbiderekin.

Jesus Mari eta Udal langileak Doroteo Berasategiren despedidan.

zen, baina sarritan, aurreikusitakoa 
baino diru gutxiago jasotzen zuen 
Foru Aldundiak eta hori dela-eta, 
agindutakoa baino diru gutxiago 
ematen ziguten. Alde horretatik 
garai txarra tokatu zitzaigun. 

Zu Alkate izan zinen garaian 
zein egon ziren zinegotzi 
udaletxean?
Gure taldetik Segundo Oiarbide, 
Jabier Otaegi eta Emilio Txurruka 
sartu ginen. Dena dela, Emiliok urte 
bete soilik aritzeko konpromisoa 
hartu zuen eta hurrengo hiru urtee-
tan bere ordez, Axun Mendizabal 
izan genuen taldean. EAJ-PNVtik 
Inazio Urbizu egon zen eta HBtik 
berriz, Jabier Arrondo, Jose Ramon 
Agirre, Juan Mari Gereñu eta Anjel 
Gomez.

Alkate izan zinen lau urtee-
tan burutu zenituzten zein 
lan edo erabaki azpimarra-
tuko zenituzke?
Hainbat lan burutu genituen lau 
urte horietan: Udaletxea berregitu-
ratzea eta txukuntzea, Manoloneko 
bihurgunean sortzen ziren arazoei 
irtenbidea ematea, Papelerako erai-
kina botatzea, Eliza atzealdea urba-
nizatzea, Eskola berriak egiteko 
proiektua Eusko Jaurlaritzarekin 
onartzea, Olaberri auzoan plaza eta 
garajeak egitea, Ostatuko jangela 
handitzea, Udala intsumiso egitea…

Zein ziren udaletxean zeuden 
beharrak, hau berregitura-
tzeko erabakia hartzeko?
Udalera sartu ginenean bi premia 
nagusi ikusi genituen. Bata, zeuden 
langileentzako ez zegoela leku nahi-
korik behar bezala lan egin zezaten 
eta bestea, lan egiteko modua aldatu 
beharra zegoela. Hori dela-eta, uda-
letxea handitu eta egun ongizate eta 
kulturako bulegoak dauden alderdi 
hori erantsi genion udaletxeari eta 
ganbara ere berritu egin genuen 
bertan zegoen udal-artxiboa txu-
kunduz eta ordenatuz. Berogailua 
ere jarri genuen eta baita aire ego-
kitua ere, izan ere, udaran izuga-
rrizko beroa egiten baitu bertan. 
Lan egiteko moduari dagokiola 
berriz, gu Udalera sartu ginenean, 
aktak esaterako eskuz pasatzen 
ziren liburuetara eta dena, idazteko 
makina bidez egiten zen. Guk hori 
aldatzeko premia izugarria ikusi 
genuen eta hori dela-eta, Udala 

informatizatzea erabaki genuen. 
Horretarako, baliabide teknikoak 
jarri genituen eta Udal-langileei 
prestakuntza ikastaro bat ere eman 
genien. 

Manoloneko bihurguneak 
eragiten zituen arazoak ere 
aipatu dituzu…
Bai, kamioi luzeek izugarrizko ara-
zoak izaten zituzten Manoloneko 
bihurgunea hartzeko, Zapateriko 
etxeko paretari kateatua gelditzen 
ziren eta izugarrizko trafiko-ara-
zoak sortzen ziren. Bestalde, Santa 
Barbara kalean, saneamendu-sare 
oso zaharra zegoen eta arazo asko 
ematen zituen horrek ere. Arazo 
hau konpontzeko, Santa Bar-
bara kaleko zorua altxatu beharra 
zegoen eta ondorioz, trafikoa beste 
leku batetik zegoen bideratu beha-
rra. Ondorioz, “Herreria” Asegino-
laza Anaien kalearekin lotzen zuen 
bidean saneamendu-sarea jarri eta 
errepide berria egin zen bertan. 
Honekin bi arazo konpondu geni-
tuen, Manoloneko bihurgunetik 
kamioiek ez zuten pasa beharrik 
herria zeharkatzeko eta Santa Bar-
barako saneamendu-sarea berritu 
ahal izan zen.

Ni krisi garaian sartu 
nintzen Alkate, diru 
gutxi zegoen eta 
herriaren premiak 
berriz handiak ziren.

Papelerako eraikina bota-
tzea ere ez zen lan samurra 
izango…
Ez, hemen izan genuen arazorik 
handiena inprenta izan zen. Hau da, 
inprentak oraindik martxan jarrai-
tzen zuen eta hauek bertan zeudela, 
ezin genuen Papelerako eraikina 
bota. Dena dela, hauek Intxaustiko 
industrialdean eraikina hartu zuten 
eta bertara pasa zirenean, eraikina 
bota ahal izan genuen Eusko Jaurla-
ritzako Industria Sailarekin sinatu-
tako hitzarmen bati esker.

Zegamako Udala intsumiso 
ere egin zen orduan…
Bai, Intsumisioaren gaiak ere bete 
betean harrapatu gintuen. Manu 

Arizkorreta intsumiso egin zen 
eta hura eta herriko beste gazteak 
lagundu asmoz eta espainiar ejer-
tzitoari laguntzarik ez emateko era-
bakia hartuz, Udala ere intsumiso 
egin zen. Handik urte batzuetara, 
lan asko eginaren poderioz solda-
dutza kendu egin zuen Madrilgo 
Gobernuak. Erabaki hori zela-eta, 
garai hartako alkate asko auzipera-
tuak egon ginen inhabilitaziorako 
bidean baina alkatetza utzi eta han-
dik urte batzuetara absolbituak izan 
ginen.

Zein izan zen guztietatik 
sentsaziorik onena utzi zizun 
lana?
Udaletxean egin zen antolaketa 
berria. Zinegotzi pasa nituen 8 
urteetan zehar arazo handia ikusten 
nuen gai honi dagokionez eta neu 
alkate sartu nintzenean lehen gauza 
horixe egin nuen. 

Egun zein premia ikusten 
dizkiozu herriari?
Ez naiz horretan jarri pentsatzen 
baina gure garaian zineak bete 
zuen papera beteko lukeen eraikin 
bat oso ongi etorriko litzaiokeela 
herriari uste dut. Guretzat zinea oso 
leku garrantzitsua izan zen, bertan 
mota askotako jaialdi eta ekital-
diak antolatzen ziren, kontzertuak, 
mitinak, antzerkiak… eta horretaz 
gain pelikulak botatzen ziren igan-
dero. Egun ere etxe batzuen beheko 
solairuan-edo, mota horretako 
lokalen bat egiteak irteera oso ona 
eskainiko luke ekintza askotarako. 
Dena dela, dirua behar horretarako 
ere. 

Zein aholku emango zenioke 
egungo alkateari?
Denen arteko adostasunetik gober-
natzeko borondatea izan dezala ahal 
den heinean, nahiz eta, badakigun 
hori ez dela hain erraza. Elkarrizketa 
eta konfiantzazko giro bat sortzen 
ahalegindu dadila bi taldeen artean, 
elkarren arteko ezberdintasunak ez 
dira-eta hain handiak! Bataren eta 
bestearen artean boto gutxiko aldea 
dago eta hori ere kontuan hartu 
beharrekoa da. 

OIHANA ZUBIZARRETA

Naturaren txokoa

Tobak, landare gainean  
sortutako harkaitzak

Tobak, kareharrizko harkaitzak nagusi diren eremue-
tako erreka ertzetan eta ur jauzi edo iturburuetan sor-
tzen diren kareharrizko harkaitz bereziak dira. Har-
kaitz hauek, urak disolbaturik dakarren karea landa-
reen gainean metatzearen ondorioz sortzen dira.

Urak lurpetik ateratzen denean, kare asko izaten du 
disolbaturik bere baitan. Ur hori kanpora ateratzen 
denean, bere baldintzak asko aldatzen dira (tenperatura 
eta presioa) eta gainera landarediarekin egiten du topo. 
Ura goroldioen gainean irristatzen denean, landareek 
urari disolbatuta daraman anhidrido karbonikoa ken-
tzen diote eta ondorioz, uretan disolbaturik datorren 
karea goroldioen gainean pilatzen da hauek erabat 
estali. Goroldioak karez estaltzean hil egiten dira eta 
hauek usteltzearen ondorioz hutsuneak eratzen dira 
karearen metaketaz sortu den harkaitz horretan.

Hori dela-eta, mota honetako arrokak zuloz bete-
rik ageri dira eta gainera, landare, hosto eta sustraien 
arrastoak gelditzen dira marrazturik beraietan.

Tobak, etxegintzarako material 
preziatua

Kareharrizko harkaitz mota berezi hau oso erraza da 
lantzeko eta gainera oso arina da beste harkaitz mota 
batzuekin alderatuz gero. Hori dela-eta, eraikuntzako 
materiale gisa oso erabilia izan da toba.

Garai batean, etxeen egitura egurrezkoa izaten zen eta 
beraz, paretak eraikitzeko, pisu txikiko harriak erabil-
tzea komeni izaten zen. Hori dela-eta, zenbait lekutan 
harri mota honekin eginiko etxeak eta hormak ikusi  
daitezke.

Aizkorrondoko kanalaren inguruan dagoen toba

Gure 
baserriak  
eta parajeak

Santa Kruz errota (Zubitxo)

Zatizabal Txiki

Zatizabal haundi

Errotaberri

Idiakaitz errota (Axaine)

Musasoro

Aranatxe

Anti erdikoa

Anti goena

Ba al zenekien? 1911an, Le Petit Parisien aldizkariak antolatuta, 
lehen “Raid Paris-Madrid” aeroplanoen lasterketa 
ospatu zen. XX. Mende hasieran, hegazkingintza 
oraindik oso hasi berria zen eta hori dela-eta, las-
terketa honek izugarrizko ikusmina sortu zuen. 
Lasterketa hiru etapatan zen egitekoa: Lehen eta-
pan Issy-les-Moulineauxetik (Parisetik gertu) eta 
Angulema arteko bidea egin behar zuten, biga-
rrenean Angulematik Donostiara bitartekoa eta 
hirugarrenean, Donostiatik Getafera artekoa. 
Hasiera batean 28 pilotok eman bazuten ere parte 
hartzeko izena, 8 besterik ez ziren izan irteeran: 
Gilberta Le Lasseur, Luis Gibert, Roland Garros, 
André Beaumont, Jules Védrines, André Frey, 
Garnier eta Luis Train.

Lasterketa maiatzaren 21ean hasi zen eta irteera 
unetik bertatik hasita, arazo ugari izan zituzten 
pilotuek; irteera unean Luis Trainen monoplanoa 
palkoaren gainera erori zen eta hainbat pertsona 
hil eta zauritu ziren istripu horretan. Dena dela, 
lasterketak jarraitu egin zuen.

Paris eta Angulema arteko 330Km-ak egitea 
soilik hiru pilotuk lortu zuten: Garros, Gilbert 
eta Vedrinesek. Angulematik maiatzaren 23an, 
Donostiarako bidea hartu zuten hiru pilotuek 
eta 335Km-ko bidea egin ostean, Vedrines iritsi 
zen lehen postuan Donostiara, Garros gasolina-
rik gabe gelditu baitzen Jaizkibelen. Maiatzaren 
25ean, lasterketaren etapa erreginari ekin zio-
ten, Donostia eta Getafe artekoari, 462Km-ko 
bidea zuten aurretik. Etapa hau, Zegamatik pasa 
zen eta garai hartako egunkarietan kontatzen 
denez, sekulako oihartzuna izan zuen honek gure 
herrian eta inguruetan ere. Otzaurte gainean, leku 
estrategikoa izanik, jende ugari bildu omen zen 
“monoplanoak” pasatzen ikusteko. Pilotuak gal ez 
zitezen, suak piztu omen ziren ibilbidean zehar 
nahiz eta diotenez ez zuten askotarako balio izan. 
Garai hartako kazetariak “La Voz de Guipuzcoa” 
n idatzi zuenez, Otzaurteko gainak, Donostiako 
zezen-plaza inguruak abuztuko zezenketetan 
izaten duen itxura omen zuen bertan bildu zen 
jendetza zela-eta. Ondoko argazkian ikus daiteke 
“monoplanoa” pasa zen unean Otzaurtek zuen 
itxura.

Hirugarren etapa honetan, Otzaurten bildu zire-
nek bi “monoplano” soilik ikusi ahal izan zituz-
ten, Vedrinesena eta Gilbertena, izan ere, Roland 
Garrosek istripua izan baitzuen Leitzaranen. Gil-
bertek ere ez zuen zorte handirik izan eta arazo 
mekanikoak tarteko Olazti parean lur hartu behar 
izan zuen. Vedrines izan zen lasterketa amaitu zuen 
bakarra eta 200.000 Francoko saria jaso zuena.

Atzoko Zegama

1930. hamarkadan udaletxe aurrean ateratako argazkia da eta bertan, herriko Udal Korporazioko kideak,  
Udal langileak, herriko erretore eta elizgizonak, farmazeutikoa, maisua, mikeletea eta medikua daude.

Santa Barbara kalearen hasiera ikusten da argazkian eta ber-
tan, landarez apainduriko “girnalda-arku” bat dago. Girnalda 
hau, Gipuzkoako lehen gotzainari, Don Jaime Font Andreuri, 
ongi-etorria egiteko jarri zen 1953 urte inguruan. Atxukarro 
izan zen ongi-etorria antolatu zuena eta baita girnalda hau 
jartzen aritu zenetako bat ere. Girnaldaren gainaldean hiru 
bandera ikusten dira eta hauen azpian “Cegama le saluda” jar-
tzen duen kartel bat. Haurrek, ongi-etorri honetarako ban-
deratxoak egin zituzten eskolan eta gotzaina etorri zen egu-
nean, banderatxoak hartuta gotzainaren eta herriko agintarien 
aurretik joan ziren prozesioan Gerrikone paretik abiatu eta 
Elizaraino. Gotzaina, herriko gaztetxoei sendotza sakramentua 
ematera etorri zen Zegamara. 

1950eko hamarkadan-edo ateratako argazkia da. Bertan, Kaleko auzoko etxeak ageri dira. Batzuk bertan diraute 
oraindik eta beste bi jadanik falta dira. Errepide alboan dagoen etxea, Kaleko, erre egin zen 1950. hamarkadan eta 
honen alboan dagoena, Kaleko haundi, bota egin zen bere lekuan berria egiteko. Gainontzeko etxeak hor diraute 
oraindik. “A” argazkian aipaturikoez gain Kaleko erdikoa, Kaleko txiki, Goikoetxalde eta Kaleko Berri ageri dira. 
“B” argazkian berriz, aipaturikoez gain, Ondar Etxeberri, Irigoien, Zufiaurre, Intxaurrondo, Intxaurtxota, Sagasti 
eta Ondarra Goena.

